МОНГОЛ УЛСЫН ИХ ХУРЛЫН 2020 ОНЫ ЭЭЛЖИТ ЧУУЛГАНЫ ТҮР ХОРОО
/КОРОНАВИРУСТ ХАЛДВАР /КОВИД-19/-ЫН ЦАР ТАХЛААС УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ ТУХАЙ ХУУЛИЙН БИЕЛЭЛТИЙГ САР ТУТАМ НЭЭЛТТЭЙГЭЭР ХЭЛЭЛЦЭЖ, ХЯНАЛТ ТАВИХ ШААРДЛАГАТАЙ БОЛ УЛСЫН ИХ ХУРЛЫН ХОЛБОГДОХ БАЙНГЫН ХОРООНЫ ХУРАЛДААНААР ХЭЛЭЛЦҮҮЛЭХ, САНАЛ, ДҮГНЭЛТ ГАРГАХ ҮҮРЭГ БҮХИЙ/-НЫ
11 ДҮГЭЭР САРЫН 03-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ 

Монгол Улсын Их Хурлын 2020 оны намрын ээлжит чуулганы Түр хороо
/Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэйгээр хэлэлцэж, хяналт тавих шаардлагатай бол Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий/-ны 
11 дүгээр сарын 03-ны өдөр /Мягмар гараг/-ийн 

хуралдааны товч тэмдэглэл


Аюулгүй байдал, гадаад бодлогын байнгын хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 15 гишүүнээс 9 гишүүн ирж, 60.0 хувийн ирцтэйгээр хуралдаан 09 цаг 58 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Н.Учрал;
Тасалсан: Ж.Ганбаатар, Л.Энх-Амгалан. 
Нэг.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг сонсох
Хэлэлцэж буй асуудалтай холбогдуулан Монгол Улсын Шадар сайд, Улсын онцгой комиссын дарга Я.Содбаатар, Эрүүл мэндийн сайд Т.Мөнхсайхан, Гадаад харилцааны сайд Н.Энхтайван, Уул уурхай, хүнд үйлдвэрийн дэд сайд О.Батнайрамдал, Засгийн газрын Хэрэг эрхлэх газрын Тэргүүн дэд дарга Б.Ганбат, Сангийн яамны Төрийн нарийн бичгийн дарга С.Наранцогт, Эрүүл мэндийн яамны Төрийн нарийн бичгийн дарга Я.Амаржаргал, Монгол Улсын Шадар сайдын зөвлөх Л.Саянаа, Гадаад харилцааны яамны Консулын газрын дарга Л.Мөнхтүшиг, Мэргэжлийн хяналтын ерөнхий газрын дарга Т.Гантулга, Хил хамгаалах ерөнхий газрын дарга Ж.Бямбасүрэн, Цагдаагийн ерөнхий газрын дарга Ж.Болд, Гаалийн ерөнхий газрын дэд дарга Ц.Гэндэнцэвээн,  Онцгой байдлын ерөнхий газрын дарга, Улсын онцгой комиссын орлогч дарга Г.Ариунбуян, мөн газрын Тэргүүн дэд дарга Б.Ууганбаяр, Халдварт өвчин судлалын үндэсний төвийн дарга Д.Нямхүү нар оролцов. 
Хуралдаанд Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн дарга В.Энхтүвшин, ахлах зөвлөх Ч.Онончимэг, зөвлөх С.Эрдэнэчимэг, референт Ц.Рэнцэнтогтох, Х.Хэрлэн, Хууль, эрх зүйн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа нар байлцав. 
Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг Шадар сайд Я.Содбаатар танилцуулав. 
Мэдээлэлтэй холбогдуулан Улсын Их Хурлын гишүүн С.Бямбацогт, Б.Бат-Эрдэнэ, Х.Болорчулуун, М.Оюунчимэг, Б.Бейсен, Т.Доржханд нарын тавьсан асуултад Шадар сайд Я.Содбаатар, Эрүүл мэндийн сайд Т.Мөнхсайхан, Засгийн газрын Хэрэг эрхлэх газрын Тэргүүн дэд дарга Б.Ганбат, Сангийн яамны Төрийн нарийн бичгийн дарга С.Наранцогт, Онцгой байдлын ерөнхий газрын дарга Г.Ариунбуян нар хариулж, тайлбар хийв. 
Аюулгүй байдал, гадаад бодлогын байнгын хорооны дарга Б.Баттөмөр үг хэлэв. 
Улсын Их Хурлын гишүүд Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг сонслоо. 
Хуралдаан 1 цаг 40 минут үргэлжилж, 15 гишүүнээс 12 гишүүн ирж, 80.0 хувийн ирцтэйгээр 11 цаг 38 минутад өндөрлөв.

Тэмдэглэлтэй танилцсан:


АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ ДАРГА                                             Б.БАТТӨМӨР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                   Д.УЯНГА
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ТҮР ХОРОО /КОРОНАВИРУСТ ХАЛДВАР /КОВИД-19/-ЫН ЦАР ТАХЛААС УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ ТУХАЙ ХУУЛИЙН БИЕЛЭЛТИЙГ САР ТУТАМ НЭЭЛТТЭЙГЭЭР ХЭЛЭЛЦЭЖ, ХЯНАЛТ ТАВИХ ШААРДЛАГАТАЙ БОЛ УЛСЫН ИХ ХУРЛЫН ХОЛБОГДОХ БАЙНГЫН ХОРООНЫ ХУРАЛДААНААР ХЭЛЭЛЦҮҮЛЭХ, САНАЛ, ДҮГНЭЛТ ГАРГАХ ҮҮРЭГ/-НЫ
11 ДҮГЭЭР САРЫН 03-НЫ ӨДӨР /МЯГМАР ГАРАГ/-ИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Баттөмөр: Эрхэм гишүүдийн энэ өдрийн амар амгаланг эрж мэндчилье. Ажлын хэсэгт ирсэн цугларсан та бүхний бүгдийн амар амгаланг айлтгаж байна. 
Түр хорооны гишүүдийн ирц бүрдсэн тул түр хорооны 2020 оны 11 дүгээр сарын 03-ны өдрийн хуралдаан нээснийг мэдэгдье. 
Монгол Улсын Их Хурлын 2020 оны 10 дугаар сарын 29-ний өдрийн хуралдаанаас Коронавируст халдварын эсрэг цар тахлаас урьдчилсан сэргийлэх тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэй хэлэлцэж, хяналт тавих, шаардлагатай бол Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий түр хороог байгуулж түр хорооны бүрэлдэхүүнийг шинэчлэн баталсан байгаа. 
Түр хороог Улсын Их Хурлын Аюулгүй байдал, гадаад бодлогын байнгын хорооны дарга Баттөмөр миний бие ахалж байгаа бөгөөд гишүүдэд Болорчулуун Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны дарга, Мөнхбат Улсын Их Хурлын гишүүн, Боловсрол, соёл, шинжлэх ухаан, спортын байнгын хорооны дарга, Б.Бат-Эрдэнэ Улсын Их Хурлын гишүүн, Ёс зүй, сахилга хариуцлагын байнгын хорооны дарга, Учрал Улсын Их Хурлын гишүүн, Инноваци, цахим бодлогын байнгын хорооны дарга, Оюунчимэг Улсын Их Хурлын гишүүн, Нийгмийн бодлогын байнгын хорооны дарга, Л.Энх-Амгалан Улсын Их Хурлын гишүүн, Төрийн байгуулалтын байнгын хорооны дарга, Жавхлан Улсын Их Хурлын гишүүн, Төсвийн байнгын хорооны дарга, Чойжилсүрэн Улсын Их Хурлын гишүүн, Үйлдвэржилтийн бодлогын байнгын хорооны дарга, Бямбацогт Улсын Их Хурлын гишүүн, Хууль зүйн байнгын хорооны дарга, Ж.Ганбаатар Улсын Их Хурлын гишүүн, Эдийн засгийн байнгын хорооны дарга, Бейсен Улсын Их Хурлын гишүүн, Улсын Их Хурал дахь Ардчилсан намын бүлгийн төлөөлөл, С.Ганбаатар Улсын Их Хурлын гишүүн, Улсын Их Хурал дахь Та бидний эвслийн төлөөлөл, Доржханд Улсын Их Хурлын гишүүн, Улсын Их Хурал дахь Зөв хүн электорат эвслийн төлөөлөл, Н.Алтанхуяг Улсын Их Хурлын гишүүн, бие даагч гэсэн 13 гишүүний төлөөлөлтэй шинэчлэн байгуулсныг та бүхэнд уншиж сонордуулъя. 
Гишүүдийн ирц 9 гишүүн ирц 60 хувийн ирцтэй байна. Хэлэлцэх асуудлыг танилцуулъя. 
Хэлэлцэх асуудал Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг сонсох. Хэлэлцэх асуудлын талаар өөр саналтай гишүүн байна уу? Алга байна. 
Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг сонсох түр хорооны хуралдаанд ирсэн ажлын хэсгийн гишүүдийг танилцуулъя. 
Содбаатар Монгол Улсын Шадар сайд, Улсын онцгой комиссын дарга, Нямбаатар Хууль зүйн сайд, Н.Энхтайван Гадаад харилцааны сайд, Хүрэлбаатар Сангийн сайд, Халтар Зам, тээвэр хөгжлийн сайд, Ёндон Уул уурхай, хүнд үйлдвэрийн сайд, Цэдэвсүрэн Боловсрол, шинжлэх ухааны сайд, Мөнхсайхан Эрүүл мэндийн сайд, Сумъяабазар Нийслэлийн Засаг дарга бөгөөд Улаанбаатар хотын захирагч, Саянаа Шадар сайдын зөвлөх, Наранцогт Сангийн яамны Төрийн нарийн бичгийн дарга, Амаржаргал Эрүүл мэндийн яамны Төрийн нарийн бичгийн дарга, Гантулга Мэргэжлийн хяналтын ерөнхий газрын дарга, Ж.Бямбасүрэн Хил хамгаалах ерөнхий газрын дарга, Мөнхтүшиг Гадаад харилцааны яамны Консулын газрын захирал, Ж.Болд Цагдаагийн ерөнхий газрын дарга, Ц.Гэндэнцэвээн Гаалийн ерөнхий газрын дэд дарга, Ууганбаяр Онцгой байдлын ерөнхий газрын дэд дарга, Нямхүү Халдварт өвчин судлалын үндэсний төвийн дарга гэсэн ийм бүрэлдэхүүн ажлын хэсэг ирсэн байна. 
Коронавируст халдварын цар тахал олон улсад бүртгэгдсэнээс хойш багагүй хугацаа өнгөрсөн боловч дэлхий нийт түүнийг таслан зогсоох эмчлэх урьдчилан сэргийлэх чиглэлээр дорвитой арга хэмжээ авч чадахгүй байсаар байна. Сүүлийн үед европын орнуудад цар тахлын 2 дахь давлагаа дэгдсэнийг мэдэгдэж, зарим улс орон хөл хорио цээрийн дэглэмд дахин шилжиж эхэллээ. 
Манай улсад энэхүү цар талын анхны тохиолдол өнгөрөгч 3 дугаар сарын 10-ны өдөр илэрч байсан бол өнөөдөр 7 сар гаруй хугацаанд энэ тоо 349 болоод байна. Хэдийгээр манай улс ковид 19 цар тахлыг дотооддоо алдаагүй байгаа хэдий ч эрсдэлийн түвшин маш өндөр байгаа гэдгийг хэн хүнгүй мэдэж байх ёстой. Ийм учраас 2020 оны 4 дүгээр сарын 29-ний өдөр Монгол Улсын Их Хурлаас Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хууль батлагдан хэрэгжиж байна. 

Энэ хуулийн 6 дугаар зүйлийн 6.3 дахь хэсэгт заасны дагуу түр хороогоор сар бүр ковид-19 цар тахлын мэдээллийг нээлттэй сонсож хэлэлцэж байх юм. Ингээд Коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг Монгол Улсын Шадар сайд, Улсын онцгой комиссын дарга Янгугийн Содбаатар хийнэ. Содбаатар гишүүнд микрофон өгье.
Я.Содбаатар: Эрхэм гишүүдийнхээ энэ өдрийн мэндийг дэвшүүлж байна.
Ковид-19 халдварын цар тахлаас урьдчилан сэргийлэх чиглэлээр авч байгаа хэмжээ, хуулийн биелэлтийн талаар та бүхэндээ товчхон мэдээллийг өгье. Дэлгэрэнгүй мэдээллийг бас Монгол Улс дахь нөхцөл байдал хариу арга хэмжээний явцын талаарх эхний хагас жилийн тайлан мэдээг бид нар гаргаж иргэдэд нээлттэй та бүхэндээ өгч байгаа гэдгийг энд хэлье. 
Ерөнхий нөхцөл байдлын талаар Дэлхий нийтэд хурдацтайгаар тархаад буй КОВИД-19 халдварын цар тахлын эрсдэл өндөр байгаа бөгөөд Дэлхийн эрүүл мэндийн байгууллагаас цар тахлын “хоёрдугаар давлагаа” гарч байгааг анхааруулж байгаатай холбогдуулан Улсын онцгой комисс КОВИД-19 халдварын тархалтыг дотооддоо алдахгүй байх, нийгэм, эдийн засгийн тогтвортой байдлыг хадгалах, гамшгаас хамгаалах бэлэн байдлыг бэхжүүлэхэд анхаарч ажиллаж байна.

Дэлхийн эрүүл мэндийн байгууллагаас 2020 оны 1 дүгээр сарын 30-ны өдөр нийгмийн эрүүл мэндийн ноцтой байдал буюу “онц” байдал, 3 дугаар сарын 11-ний өдөр коронавируст халдварын тархалт “цар тахал”-ын хэмжээнд хүрлээ гэж дүгнэж зарласан. КОВИД-19 халдварын цар тахал 2020 оны 11 сарын 02-ны өдрийн байдлаар дэлхийн 216 улс, газар нутгийг хамарч нийт 46 сая 860 мянга хүн халдвар авч, 1,2 сая хүн нас барсан байдалтай бүртгэгдээд байна. 11 дүгээр сарын 02-ны өдрийн байдлаар дэлхийн 54 улс дотоодын хөдөлгөөнд хязгаарлалт тогтоож, 95 улс олон нийтийн үйлчилгээний газар, сургууль, цуглааны үйл ажиллагаанд хязгаарлалт тогтоосон байдалтай байна. 91 улс хилээ хэсэгчлэн болон бүрэн хааж хөл хорио тогтоон урьдчилан сэргийлэх, халдварын голомтыг устгах, тархалтыг хязгаарлах арга хэмжээг авч хэрэгжүүлж байна.

Хөл хорио тогтоох, урьдчилан сэргийлэх арга хэмжээнээс шалтгаалан уг халдварын тархалт улс орнуудад харилцан адилгүй байгаа хэдий ч хөл хорио, хөдөлгөөний хязгаарлалт нь хамгийн үр дүнтэй байгааг Дэлхийн эрүүл мэндийн байгууллагаас онцолж байна. Сүүлийн үед КОВИД-19 цар тахлын халдварын шинж тэмдэггүй хүн халдвар тараах тохиолдол нэмэгдэж, халдвараас уг вирус нь хүнээс хүнд халдварлахаас гадна хүнээс амьтанд, улмаар амьтнаас амьтанд халдварлаж байгаа нь нөхцөл байдлыг улам хүндрүүлж байна.

2.Монгол Улс дахь КОВИД-19 халдварын нөхцөл байдлын талаар бас мэдээллийг товч хүргэе. 2020 оны 1-р сарын 08-ны өдрөөс 11-р сарын 02-ны өдөр хүртэлх хугацаанд нийт 30572 хүнд тандалт судалгаа явуулж давхардсан тоогоор 90593 хүнд шинжилгээ хийснээс бусад улс орноос зөөвөрлөгдөн орж ирж батлагдсан 349 тохиолдол батлагдаад байна. Энэ хүмүүсээс 90 хувь нь буюу 313 хүнийг эмчлэн эдгэрүүлсэн байна. Халдвартын клиникт өнөөдөр 36 хүн эмчлэгдэж байна. Биеийн байдал 28 хүн хөнгөн, 8 хүн хүндэвтэр байна. Энэ батлагдсан тохиолдлоос Алтанбулагийн боомтоор 118 тохиолдол, тусгай үүргийн онгоцоор 198 тохиолдол яасан бөгөөд тэрэн дортоо ТИР машины жолоочоос 33 тохиолдол, олон улсын тээврээс 33 тохиолдол тус зөөвөрлөгдөн батлагдаж байна.

КОВИД-19 халдвар зөөвөрлөгдөн орж ирэх болон хүн амын дунд тархах эрсдэлийн үнэлгээг 1 дүгээр сараас хойш нийт 13 удаа хийлээ. Мөн хилийн автозамын “Алтанбулаг”, “Замын-Үүд”, “Гашуунсухайт”, “Шивээхүрэн” боомтод коронавиурст халдвар зөөвөрлөгдөн орж ирэх эрсдэлийн үнэлгээ, 21 аймаг, гамшгаас хамгаалах улсын 8 албанд хариу арга хэмжээ авах чадавхын үнэлгээг тус тус хийсэн. Ер нь бол өндөр эрсдэлтэй гэсэн үнэлгээтэй байна. 2020 оны 10-р сарын 25-ны өдөр хийгдсэн 13-р эрсдэлийн үнэлгээгээр КОВИД- 19 халдвар тархах эрсдэл өндөр хэвээрээ гэсэн дүгнэлт гараад байна. 
Монгол Улсын Шадар сайдын 2020 оны 76 дугаар тушаалаар байгуулагдсан ажлын хэсэг энэ оны 8 дугаар сарын 8-12-ны өдрүүдэд “Алтанбулаг” боомтоос “Замын-Үүд” боомт чиглэлд улс хоорондын болон дамжин өнгөрөх тээвэрлэлтээс үүсэж болзошгүй КОВИД-19 халдвараас сэргийлэх бэлэн байдал, болзошгүй эрсдэлийн үнэлгээ хийсэн. Үүнд хилийн боомтуудаар авто тээврийн хэрэгслээр импортын болон дамжин өнгөрөх ачаа барааг нэвтрүүлэх нь КОВИД-19 халдвар орж ирэх, дотоодод тархаан алдах өндөр эрсдэлийг бий болгож байгаа тул Хилийн боомтоор улс хоорондын ачаа тээвэрлэлтийг зохион байгуулах түр журмыг боомтуудын нөхцөл байдалд нийцүүлэн дахин боловсруулж, бодитоор хэрэгжүүлэх арга хэмжээг авах шаардлагатай байгаа гэсэн дүгнэлт гараад байна.

3.Улсын онцгой комиссоос авч хэрэгжүүлж буй удирдлага, зохион байгуулалтын арга хэмжээний талаар. КОВИД-19 халдварын болзошгүй эрсдэлээс урьдчилан сэргийлэх, бэлэн байдлыг хангах асуудлыг Засгийн газрын хурлаар 17 удаа, Улсын онцгой комиссын хурлаар 30 удаа, Улсын Их Хурлын нэгдсэн чуулганд 2 удаа, Улсын Их Хурлын Байнгын хороодын хуралдаанд 2 удаа, Үндэсний аюулгүй байдлын зөвлөлд 3 удаа тус тус хэлэлцүүлэн, холбогдох шийдвэрүүдийг гарган, Улсын онцгой комисс хэрэгжилтийг зохион байгуулан ажиллаж байна.

Мөн Улсын Их Хурлаас баталсан Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилтийг хангаж ажиллаж байна. Засгийн газрын 62 дугаар тогтоолоор КОВИД-19 халдвараас урьдчилан сэргийлэх, эрсдэлийг бууруулах зорилгоор засаг захиргаа нутаг дэвсгэрийн нэгж, төрийн болон нутгийн захиргааны байгууллага, хуулийн этгээдийг 2020 оны 2 дугаар сарын 12-ны өдрөөс гамшгаас хамгаалах өндөржүүлсэн бэлэн байдлын зэрэгт шилжүүлэн, Улсын онцгой комиссын Шуурхай штабыг Онцгой байдлын ерөнхий газар дээр байгуулан ажиллаж байна.

2020 оны 10-р сарын 26-ны өдрийн Улсын онцгой комиссын 30-р хуралдаанаар гамшгаас хамгаалах өндөржүүлсэн бэлэн байдалд хэсэгчлэн шилжүүлсэн хугацааг 12-р сарын 31-ны өдрийг дуустал сунгах асуудлыг хэлэлцэн шийдвэрлэж 10-р сарын 28-ны өдрийн Засгийн газрын хуралдаанаар шийдвэрлэлээ. 
Цаашид Эрүүл мэндийн яамнаас чиглэл болгож буй КОВИД-19 халдвараас урьдчилан сэргийлэх бодлогын үйл ажиллагааг хэрэгжүүлэхдээ салбар хоорондын болон байгууллага хоорондын уялдааг сайжруулах, Монгол Улсын Шадар сайдын тушаалаар батлагдсан КОВИД-19 халдварын цар тахлаас урьдчилан сэргийлэх стратеги, төлөвлөгөөний хэрэгжилтийг тухай бүрт нь үүсээд байгаа болон үүсэж болох нөхцөл байдалтай нягт уялдуулан шуурхай хариу арга хэмжээ авах боломжийг нэмэгдүүлэх зорилгоор тус оны 8 дугаар сараас УОК-ын Шуурхай штабын үйл ажиллагааг Эрүүл мэндийн яамны Шуурхай удирдлага, мэдээллийн төвтэй уялдуулж нэгтгэж КОВИД-19 халдварын тохиолдлын удирдлагын тогтолцоонд шилжүүлэх чиглэлээр ДЭМБ-тай хамтран ажиллаж байна.

Мөн Шадар сайдын 2020 оны 89 дугаар тушаалаар байгуулагдсан Ажлын хэсгээс КОВИД-19 халдварын цар тахлаас урьдчилан сэргийлэх үеийн Гамшгаас хамгаалах эрүүл мэндийн мэргэжлийн албаны Шуурхай штабын бүтэц, зохион байгуулалтыг зохицуулсан журам боловсруулж байгаа бөгөөд уг шинэчилсэн журмыг ДЭМБ-аас эрсдэлт нөхцөл бий болоход халдварын тархалттай тэмцэх үйл ажиллагааг зохицуулах хамгийн оновчтой тогтолцоо гэж дүгнэж зөвлөмж ирүүлэн энэ дагуу үйл ажиллагаа явуулж байна. Энэ хүрээнд ажлын хэсгийн хүрээнд төв, аймаг, нийслэл, дүүргийн Шуурхай штабын үйл ажиллагааг жигдрүүлэх, нэгдсэн удирдлагад оруулах чиглэлийн сургалтыг 9-р сараас эхлүүлж өнөөдрийн байдлаар 10-аад аймагт зохион байгуулан ажиллаж байгааг бас хэлье.

Монгол Улсын Шадар сайдын 2020 оны 67 дугаар тушаалаар ОБЕГ-ын дарга, бригадын генерал Г.Ариунбуянгаар ахлуулсан ажлын хэсэг байгуулагдаж, коронавируст халдварын цар тахлаас урьдчилан сэргийлэх, тэмцэх зорилгоор Монгол Улсын хэмжээнд нөөцийн боломжийн нэгдсэн судалгаа гаргаж, нөөц бүрдүүлэх, халдварын эрсдэлт нөхцөлд ажиллаж байгаа эмч, албан хаагчдын урамшуулал, дэмжлэг олгох асуудлыг судлах, 2020 оны улсын төсвийн тодотголд тусгах санал боловсруулах, түүнтэй уялдуулан хийх шаардлагатай хууль эрх зүйн зохицуулалтыг сайжруулах чиглэлээр бас ажиллалаа.
Уг ажлын хэсгээс гаргасан санал болгосноор КОВИД-19 халдварын цар тахлаас урьдчилан сэргийлэх, тэмцэх зорилгоор 2020 оны улсын төсвийн тодотголд Гадаад харилцааны яам, Онцгой байдлын ерөнхий газар, Мэргэжлийн хяналтын ерөнхий газар, Цагдаагийн ерөнхий газар, Хил хамгаалах ерөнхий газар, Гаалийн ерөнхий газарт шаардлагатай хөдөлмөр хамгаалал, ариутгал, халдваргүйжүүлэлтийн бодис, уусмал, тоног төхөөрөмжөөр хангах чиглэлд 7.7 тэрбум төгрөг, цар тахлын үед эрсдэлтэй бүсэд үүрэг гүйцэтгэж байгаа алба хаагчдад олгох урамшуулал, цалин, илүү цагийн хөлсөнд 2.3 тэрбум төгрөг, эмнэлгийн багаж хэрэгсэлд 118 тэрбум, нийт 128 тэрбум төгрөгийг улсын төсвийн тодотголд тусган хэрэгжүүлж байна. Мөн Эрүүл мэндийн тухай хууль, Эрүүл мэндийн даатгалын тухай хууль болон бусад дагалдах хуульд нэмэлт өөрчлөлт оруулах шаардлагатай гэсэн дүгнэлт гарган, мэргэжлийн байгууллагуудад хүргүүлэн ажиллаж байна.
КОВИД-19 халдварын тархалтаас урьдчилан сэргийлэх чиглэлээр Монгол Улсад үйл ажиллагаа явуулж буй гадаад улс орны, олон улсын болон донор байгууллагуудын үйл ажиллагааг Засгийн газраас баримталж буй бодлоготой уялдуулах зорилгоор Монгол Улсын Шадар сайд, НҮБ-ын Суурин зохицуулагчтай хамтран удирдах Гамшгаас хамгаалах хүмүүнлэгийн тусламжийн багийг ажиллуулах бэлтгэлийг ханган ажиллаж байна. Ингэснээр бүх олон улсын тусламж, хандивын үйл ажиллагааг нэгдсэн удирдлагаар хангаж, манай улсын КОВИД-19 халдвараас хамгаалах хэрэгцээ, шаардлагад нийцүүлэн олон улсын түнш байгууллагуудын нөөц боломжийг нэгдмэл төлөвлөлттэйгөөр дайчлан хуваарилах, хамтын ажиллагааны уялдааг сайжруулах боломжуудыг бүрдүүлэх боломж бүрдэж байна.

Засгийн газраас 2020-2021 хичээлийн жилийн үйл ажиллагааг 9 дүгээр сарын 01-ний өдрөөс эхлүүлэх шийдвэр гаргаж энэ дагуу холбогдох сайд нарын хамтарсан тушаал гарган 78 дугаар тушаал гаргаж 8 дугаар сарын 5-ны өдөр гарган, бүх шатны боловсролын болон сургалтын байгууллагын үйл ажиллагаа, сургалтын үйл ажиллагааг үе шаттай эхлүүлэхтэй холбогдуулан эрсдэлээс урьдчилан сэргийлэхэд салбар дундын хамтын ажиллагаа, уялдаа холбоог сайжруулах, санхүү төсөв, дэд бүтэц, хүний нөөцийн бэлэн байдлыг хангаж ажиллахтай холбоотой бүх зохицуулалтыг 8 дугаар сарын 20-ны өдрийн дотор хийж, бэлэн байдлыг бүрдүүлэхийг чиглэл болгон ажилласан үр дүнд бүх шатны боловсролын байгууллагын үйл ажиллагаа 9 дүгээр сараас эхлэн үе шаттайгаар хэвийн горимд шилжин ажиллаж байна.

Засгийн газрын 2020-2024 оны үйл ажиллагааны хөтөлбөрийн 1 дүгээр бүлгийг “КОВИД-19 халдварын цар тахлаас үүдэлтэй нийгэм, эдийн засгийн хүндрэлийг даван туулах бодлого хэмээн зарлаж дэлхий нийтийг хамарсан цар тахлаас үүдэлтэй нийгэм, эдийн засгийн хүндрэлийг богино хугацаанд даван туулах онцгой бодлого хэрэгжүүлнэ гэж заасан бөгөөд энэ дагуу НҮБ-ын Хөгжлийн хөтөлбөртэй хамтран КОВИД-19 халдвараас үүдэлтэй нийгэм, эдийн засгийн хүндрэлийг даван туулах стратеги төлөвлөгөөг боловсруулах үүрэг бүхий зөвлөхүүдийн багийг байгуулан ажиллаж байна. Энэ оны 6 дугаар сараас ажиллаж байгаа бөгөөд нийгмийн салбарыг сэргээх, эдийн засгийн сэргэлт, засаглал, институтийг дэмжих, байгаль орчин, цаг уурын өөрчлөлтийг даван туулах чадварыг бэхжүүлэх зэрэг 4 чиглэлээр санал боловсруулан Засгийн газрын үйл ажиллагааны хөтөлбөрт тусгасан болно.

Монгол Улсад КОВИД-19 халдварын цар тахлаас урьдчилан сэргийлэх, тэмцэх, хариу арга хэмжээ авах зорилгоор улсын хэмжээнд Засгийн газрын шийдвэрээр гамшгаас хамгаалах өндөржүүлсэн бэлэн байдлын зэрэгт хэсэгчилсэн байдлаар шилжүүлж холбогдох арга хэмжээг Засгийн газрын болон Улсын онцгой комиссын тогтоол, тушаал, хуралдааны тэмдэглэлээр дагуу хууль тогтоомжийн хүрээнд хэрэгжүүлж, шуурхай зохион байгуулан ажиллаж байна. Иймд Засгийн газар, Улсын онцгой комисс болон бусад холбогдох байгууллагын шийдвэрийн эрх зүйн чадамж хэрэгжилтэд дүн шинжилгээ хийж, хууль эрх зүйн зохицуулалтын хувьд нэмэлт, өөрчлөлт хийх санал, дүгнэлт боловсруулах шаардлагатай гэж үзэн Шадар сайдын тушаалаар Улсын онцгой комиссын гишүүн байгууллагууд, Хүний эрхийн үндэсний комисс, Жендерийн үндэсний хороо, Үндэсний статистикийн хороо зэрэг байгууллагуудын төлөөллөөс бүрдсэн ажлын хэсэг байгуулж 9, 10 дугаар сард ажиллалаа.
 Энэхүү ажлын хэсэг Коронавируст халдвар /КОВИД-9/-ын цар тахлаас урьдчилан сэргийлэх, тэмцэх болон гамшгаас хамгаалах хууль тогтоомж, түүнтэй холбогдон гарсан Засгийн газрын 24 шийдвэр, Улсын онцгой комиссын 11 тогтоол, 1 албан даалгавар, 29 хурлын тэмдэглэл, салбарын сайд, байгууллагын дарга нарын 73 тушаал шийдвэрийн хүрээнд дүн шинжилгээ хийлээ. Эдгээр хууль тогтоомж тогтоол шийдвэрийн хүрээнд 2020 оны 1 дүгээр сарын 26-ны өдрөөс 9 дүгээр сарын 14-ны өдөр хүртэлх хугацаанд яамд, төрийн захиргааны байгууллагуудад давхардсан тоогоор Засгийн газрын тогтоолоор 174, Улсын онцгой комиссын тогтоолоор 52, хурлын тэмдэглэлээр 293 үүрэг, чиглэл өгөгдсөн байна. Ажлын хэсгийн дүгнэлтээс эдгээр зүйлүүдийн уялдаа холбоог цаашид хангах чиглэлээр тодорхой үүрэг даалгавар өгөгдлөө 
Монгол Улсын Үндсэн хуулийн Арван есдүгээр зүйлийн 2-т Онц болон дайны байдал зарласан тохиолдолд Үндсэн хууль, бусад хуульд заасан хүний эрх, эрх чөлөөг гагцхүү хуулиар хязгаарлаж болохоор заасан. Коронавируст халдвар /КОВИД-9/-ын цар тахалтай холбогдуулан улсын хэмжээнд засаг захиргаа, нутаг дэвсгэрийн нэгж, төрийн болон нутгийн захиргааны байгууллага, хуулийн этгээдийг гамшгаас хамгаалах өндөржүүлсэн бэлэн байдлын зэрэгт хэсэгчилсэн байдлаар шилжүүлэн хорио цээр, хязгаарлалтын дэглэм тогтоож, холбогдох хуульд заасан хүний эрх, эрх чөлөөг тодорхой хэмжээнд хязгаарлах арга хэмжээнүүдийг авч хэрэгжүүлсэн. Энэ асуудлаар Үндсэн хуулийн дээр дурдсан заалттай зөрчилдөж байгаа талаар иргэдээс гомдол, санал ирж байгаа. Гэхдээ хуульд бас энэ чиглэлийн тодорхой заалтууд нь Гамшгийн тухай хуульд орсон байгааг бас энд онцлон хэлье. 
Энэхүү ажлын хэсгээс хууль тогтоомжийн хэрэгжилтийн байдалд хийсэн дүгнэлтээс үндэслэн дараах саналуудыг гаргаж байгаа. 1.Онц байдлын тухай хуульд нэмэлт, өөрчлөлт оруулж гамшгийн онцгой нөхцөл байдал тохиолдсон үед онц байдал зарлах асуудлыг илүү тодорхой болгох эсэх асуудлыг шийдвэрлэх. 2.Гамшгаас хамгаалах тухай хуульд нэмэлт, өөрчлөлт оруулж Улсын Онцгой комиссын гамшгаас урьдчилан сэргийлэх, эрсдэлийг бууруулах чиглэлээр хэрэгжүүлэх бүрэн эрхийг нэмэгдүүлэх. 3.Гамшгаас хамгаалах тухай хуулийн 27.4-т Шуурхай штаб, бүлгийн үйл ажиллагааны зардлыг Засгийн газрын, орон нутагт Засаг даргын нөөц хөрөнгөөс тус тус санхүүжүүлэхээр заасан бөгөөд энэ нь гамшгаас хамгаалах үйл ажиллагаанд шаардагдах хөрөнгийг заавал Засгийн газрын тогтоолоор гаргахаар байгаа нь цаг хугацаа алдах, үүнээс үүдэн гамшгийн нөхцөл байдал хүндрэх эрсдэлийг дагуулж байгаа юм. Иймд гамшгийн онцгой нөхцөл байдлын үед гамшгаас урьдчилан сэргийлэх, эрсдэлийг бууруулах, хор уршгийг арилгах үйл ажиллагаанд Улсын онцгой комиссын шууд захиран зарцуулах гамшгийн онцгой нөхцөлийн сан бий болгох асуудлыг Засгийн газрын тусгай сангийн тухай хуульд тусгах.
4.Коронавируст халдварын цар тахлаас урьдчилан сэргийлэх, нийгэм, эдийн засагт үзүүлэх сөрөг нөлөөллийг бууруулах тухай хуульд гаалийн нутаг дэвсгэрт түр хугацаагаар оруулах горимд байршуулсан барааг гаалийн нутаг дэвсгэрээс буцаан гаргах хугацаа, улсын хилээр нэвтэрсэн тээврийн хэрэгслийн Гаалийн тухай хуулийн 3.1.5-д заасан хугацаа хэтэрсэн тохиолдолд авах арга хэмжээний талаар нэмэлт өөрчлөлт оруулах. 5.Коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн 6.2-т заасан Монгол Улсын Их Хурал энэ хуулийн биелэлтэд хяналт тавих үүрэг бүхий түр хороо байгуулах асуудлыг үйл ажиллагааг идэвхжүүлэх гэсэн ийм чиглэлээр энэ ажлын хэсгийн дүгнэлтэд орж ирсэн байна гэдгийг бас та бүхэнд хэлье. 
Мөн бид бүхэн Эрүүл мэндийн дэд сайд Анхмаагаар ахлуулсан ажлын хэсэг байгуулж ер нь энэ Монгол Улсын Засгийн газар, Улсын онцгой комисс, Улсын онцгой комиссын шуурхай штабаас гаргаж байгаа холбогдох хууль тогтоомж шийдвэрийн хэрэгжилтийн байдалд хяналт хийж, нийтдээ энэ хугацаанд яам агентлаг аймаг нийслэлийн төрийн байгууллагуудад 50 заалтаар үүрэг даалгавар өгөгдсөн байсан. Улсын Их Хурлын 2 тогтоолоор 25 заалтаар, Ерөнхийлөгчийн 2 зарлигийн 3 заалтаар, Засгийн газрын 21 тогтоолын 69 заалтын хэрэгжилтийг энэ хүрээнд нэгтгэн дүгнэж хяналт шинжилгээ хийлээ. 

Гадаад орноос иргэдээ татан авах үйл ажиллагаатай холбоотой товчхон мэдээллийг бас өгье. Улсын онцгой комиссын шийдвэрээр 2020 оны 1 дүгээр сарын 28-ны өдрөөс 11 дүгээр сарын 02-ны өдрийн байдлаар дэлхийн 91 улсаас 26572 иргэнийг татан аваад байна. Үүнээс 101 удаагийн захиалгат нислэгээр 19980 хүнийг, автозамаар 6592 хүнийг ОХУ, БНХАУ-аас эх орондоо авчраад байна. Сүүлийн саруудад захиалгат нислэгийн чиглэл, давтамжийг тогтмол нэмэгдүүлж байна. Өнгөрсөн 10 дугаар сард 19 удаагийн нислэгээр 3531 иргэдийг татан авсан байна.

Хэдийгээр буцах хүсэлтэй иргэдийн тоо буурахгүй байгаа боловч УОК-оос анхлан тавьж ирсэн хүндэтгэн үзэх шалтгаантай 5 шалгуурт тэнцэх нэн хүнд нөхцөлд байгаа нутаг буцах хүсэлтэй иргэдийн тоо өмнөх саруудтай харьцуулахад эрс буурсан байна. 

2020 онд Хилийн чанадад байгаа Монгол Улсын иргэдэд туслах санд улсын төсвөөс 224 сая төгрөг төсөвлөгдсөн байсан бөгөөд Улсын онцгой комиссын даргын 8 дугаар сарын 18-ны өдөр 300 сая төгрөгийг нэмж энэхүү санд байршуулан иргэдэд тусалж байна. Өнөөдрийн хүртэл хугацаанд Засгийн газар олон улсын шилжих хөдөлгөөний байгууллага, гадаадын зарим улсын Засгийн газартай хамтран 500 гаруй иргэнийг эх оронд нь ирүүлэхэд 2,7 тэрбум төгрөгийг бид дэмжлэг үзүүлсэн байна. Санхүүгийн дэмжлэг үзүүлээд байна. 
Эх орондоо ирэх хүсэлт гаргасан Монгол Улсын иргэдийн өргөдөл, гомдлыг шийдвэрлэх үүрэгтэй тусгай ажлын хэсгийг Улсын онцгой комиссын даргын 12 дугаар тушаалаар байгуулан ажиллаж үйл ажиллагаанд нь хууль, хяналтын байгууллагууд хяналт тавин ажиллаж байна.

Захиалгат нислэгт хамрагдах иргэдийн нэрийг ил тод, нээлттэй болгох, иргэдийг чирэгдэлгүйгээр жагсаалтад оруулах талаар Улсын онцгой комиссын даргаас тодорхой үүрэг чиглэл өгч, Шуурхай штабаас гадаад улс дахь Дипломат төлөөлөгчийн газрууд захиалгат нислэгт хамрагдах иргэдийг 7 дугаар сарын 20-ны өдрөөс эхэлж нээлттэйгээр, хүн бүр үзэж болохоор байршуулан ажиллаж байна. Гадаад орноос эх орондоо ирэх хүсэлт гаргасан иргэдийг татан авах үйл ажиллагааг эрчимжүүлж байгаатай холбогдуулан КОВИД-19 халдвар зөөвөрлөгдөн орж ирэх эрсдэл өндөр хэвээр байна.

Тусгаарлах байрны нөөц боломжийн талаар товчхон мэдээлэл өгье. Эрүүл мэндийн яамнаас тавьсан халдвар хамгааллын шаардлагын дагуу Улсын онцгой комиссын Шуурхай штабаас тусгаарлан ажиглах байрны 1 өрөөнд 1 хүн, 1 өрөөнд 1 гэр бүл байх нөхцөлийг бүрдүүлэх чиглэлээр ажиллаж байна. Өнөөдөр тусгаарлан ажиглах байранд эрүүл мэнд, онцгой байдал, цагдаагийн байгууллага, аж ахуйн нэгжийн 3600 гаруй ажилтан, алба хаагч томилогдон ажиллаж байна. 
Гадаадаас иргэдээ татан авах ажиллагаа нь тусгаарлах байрны хүрэлцээ, эрүүл мэндийн байгууллага, түүний дотор Халдварт өвчин судлалын үндэсний төвийн чадавх хүчин чадал, оношлуурын нөөц, эрүүл мэндийн ажилтнуудын хүрэлцээ зэргээс ихээхэн хамаарч байгаа болно. Улсын онцгой комиссын Шуурхай штабаас зочид буудлыг тусгаарлах байрны зориулалтаар ашиглахаар сонгохдоо нэг дор 40-өөс дээш тооны иргэдийг хүлээн авах хүчин чадалтай, гар нүүр угаах, ариун цэврийн асуудлыг бие дааж шийдвэрлэсэн усанд орох, бие засах зэрэг эрүүл ахуйн шаардлага хангасан өрөөнд нэг нэгээр нь тусгаарлах, зориулалтын гал тогоо, мэргэжлийн тогооч, бэлтгэгч, үйлчлэгчтэй аж ахуйн нэгжийг сонгох, мөн гэрээ байгуулан ажиллаж байна.

Монгол Улсын Шадар сайдын 2020 оны 99 дүгээр тушаалаар Монгол Улсын Засгийн газар, Улсын онцгой комисс, Улсын онцгой комиссын Шуурхай штабаас гаргасан холбогдох хууль тогтоомжийн хэрэгжилтийг шалгах ажлын хэсгээс мөн энэ тусгаарлах байрнуудын нөхцөл байдлыг газар дээр нь шалгаж тодорхой үүрэг чиглэл өгч ажиллаж байгааг бас илтгэе. 
Энэхүү коронавирус ковид19 цар тахлаас сэргийлэх чиглэлээр хууль тогтоомжийн хэрэгжилтийн нөхцөл байдалд хийсэн дүгнэлт, Засгийн газар, Улсын онцгой комиссоос авч байгаа арга хэмжээний талаарх товч мэдээллийг та бүхэндээ хүргэлээ. Баярлалаа та бүхэнд. Илтгэж дууслаа. 

Б.Баттөмөр: Шадар сайдад баярлалаа. Түр хорооны хуралдаанаар улсын онцгой комиссын гишүүд холбогдох салбарын сайд дарга удирдлагууд хүрэлцэн ирсэн байгаа. Мэдээлэлтэй холбогдуулан асуулт асуух, үг хэлэх гишүүд нэрсээ өгнө үү. Доржханд гишүүнээр тасаллаа. Бямбацогт гишүүнд микрофон өгье. 
С.Бямбацогт: Баярлалаа. Тэгэхээр юуны өмнө бас ковид19 цар тахалтай тэмцэх үүнээс урьдчилан сэргийлэх чиглэлээр бас Засгийн газар, Улсын онцгой комисс бас сайн ажиллаж байгаа. Тэгээд талархаж байгаагаа бас илэрхийлье. Энэ ковид19-тэй тэмцэх чиглэлээр Улсын Их Хурлаас 2020 оны 4 сарын 29-ний өдөр хууль баталсан нэг удаагийн хууль. Энэ дээр хууль дээр бол Улсын Их Хурлын бас зарим бүрэн эрхүүд Засгийн газарт Улсын онцгой комисст шилжсэн. 
Үүнтэй холбоотойгоор түр хороо байгуулж түр хороо маань сар болгон нээлттэй хуралдаж олон нийтэд мэдээллийг ил тод хүргэх ийм үүрэгтэй болсон. Энэ дагуу анхны хурал хийгдэж байна. Иргэдээс олон нийтийн байгууллагуудаас төрийн бус байгууллагуудаас энэ мэдээллээ ил тод болгоё. Энэ ковид19-тэй хэрхэ яаж тэмцэж байна вэ, ямар ажлуудыг хийгдэж байна вэ, ямар үр дүн гарч байна энэ мэдээлэл их хаалттай байна гээд удаа дараа шаардлага тавьсан. 
Түр хороо маань байгуулагдаад ажилдаа шуурхай орж байгаа. Тэгээд үүнтэй холбоотойгоор 2, 3 асуулт байгаа юм. 1 дүгээрт нь энэ иргэдийн мэдээллийг гадаадаас ирэх хүсэлтээ гаргасан иргэдийн мэдээллийг 5 хүндэтгэн үзэл шалтгаантайгаар ил тод байршуулж байгаа гээд байгаа. Гэтэл ил тод байршиж байгаа нь харагдахгүй байгаад байгаа. Тэгээд л одоо биднийг болоод та бүгдийг ч зовоодог байх. Ерөөсөө тэр жагсаалтад оруулаад өгөөч, онгоцонд суулгаад өгөөч гээд. 
Энэ асуудал маань илүү ил тод байх юм бол аль аль талдаа амар болох гээд байна. Тэгэхгүй болохоор юу гэдэг юм байнга одоо Их Хурлын гишүүдийг холбогдох албан тушаалтнуудыг зовоодог та нарыг бид нар зовоодог. Иймэрхүү асуудал байнга л гараад байна. Энийг шударга ил тод нээлттэй яг л тэр хүндэтгэн үзэх шалтгааных нь дагуу өгдөг илүү сайжруулах бололцоо боломж нь юу байна вэ? Энэ дээр нэг хариулт өгөөч. 
2 дугаарт нь энэ хуулийн 7.1.2 дээр заасан байгаа. Цар тахлын үед тийм үү иргэдийн эрүүл мэнд орлогыг хамгаалах ажлыг байрыг хадгалах эдийн засгийг идэвхжүүлэх ийм тодорхой зорилгоор төсвийн ерөнхийлөн захирагч хооронд хөрөнгийн болон урсгал зардал хооронд төсвийн зохицуулалт хийнэ гэж байна. Өөрөөр хэлэх юм бол Улсын Их Хурал дээр төсөв баталдаг. Төсвийг зүйл заалт бүрээр нь зөвхөн хуулийг хэрэгжүүлэх ёстой. 
Гэтэл бид нар энэ Улсын Их Хурлаас Засгийн газартаа эрх олгосон. Энэ хүрээнд хэдий хэмжээний хөрөнгөөр та нар хоорондоо яаж гүйгдэж зохицуулагдаж зарцуулагдсан бэ? Одоо энэ мэдээлэл дээр бол 8 тэрбум орчим төгрөгийн хандив авсан юм байна. Үүнээс 7 тэрбум орчим төгрөг зарцуулсан юм байна. Тэгвэл төсөв хооронд гүйлгээд Засгийн газар шийдвэр гаргаад хэдий хэр хэмжээний хөрөнгийг тийм үү зориулалтын бусаар гэдэг юм уу энэ ковид19-ийн эсрэг энэ урьдчилсан сэргийлэх ажилд зарцуулсан бэ? Энэ дээр Сангийн яам тодорхой тооцоо судалгаа байвал тооцоо судалгааг нь хариулж өгөөч 2 дахь асуулт байгаа юм. 

3 дахь асуулт нь ковид19-тэй тэмцэх зорилгоор энэ хуулийн хүрээнд гээд сүүлийн үед бас их томилгоонууд хийгдэж байгаа. Энэ хууль харахаар ерөөсөө томилгоо хийгдэх дээрээс ковид19-тэй холбоотой Засгийн газар холбогдох яамнууд агентлагуудад ийм, ийм томилгоо ингэж хийнэ гэсэн зүйл заалт ерөөсөө байхгүй байгаад байгаа юм. Хууль дээр. Тэгээд ямар хууль бариад одоо Төрийн албаны хууль болон бусад хуулийн шаардлага хангаагүй албан тушаалтнууд энд тэнд томилогдоод байгаа юм бэ? Энэ хууль дээр бол тийм үү Төрийн албаны хуультай нийцэхгүй. Тэгсэн мөртөө ковид19 гээд бидний баталсан хуульд байхгүй тэгсэн мөртөө энэ хуулиас зүйл заалтыг нь ишлээд албан тушаалын шаардлага хангахгүй хүмүүс ингэж томилогдож байгаа. 
Ямар хуулийн, ямар заалтаар энэ хүмүүсийг томилоод байгаа юм бэ энийг нэг хариулж өгөөч. 
Б.Баттөмөр: Содбаатар Шадар сайд хариулна. 
Я.Содбаатар: 1 дүгээр асуултад хариулъя Бямбацогт гишүүний. Иргэдийн мэдээллийг ил тод нээлттэй болгох асуудал чухал байгаа. Бид нар 7 сарын 20-ны өдөр Улсын онцгой комиссын даргын хувьд ер нь гадаадаас ирж байгаа иргэдийн мэдээллийг ил тод болгох суудал аль суудал дээр хэдий хэмжээнд хэдэд жагссан байсан. Тэр өргөдлийг хэдэд өгсөн байна гэдэг маш тодорхой болгох чиглэлээр өгөгдсөн. Энэ дагуу БНСУ-д сууж байгаа Монгол Улсын элчин сайдын яамнаас эхлүүлээд АНУ-д сууж байгаа элчин сайдын яамд гээд яам яамдаараа энэ дээр яг өөрсдийнхөө веб сайт дээр энэ нэрсийг гаргаж 5 ангиллаараа эхний ээлжид гаргаад тэгээд бусад гэсэн ангиллаар ингэж гаргаж байгаа. 
Өндөр настан жирэмсэн хүүхэдтэй өвчтэй гээд бид нар эхний ээлжид татан авах амьдралын боломж муутай энэ иргэдийг эхний ээлжид татан авах ийм шийдвэрийг бол анх энэ татан авалт эхэлсэн 3 сараас эхлээд ийм шийдвэр гаргаж энэ хүрээнд иргэдийн татан авалтад энэ хүмүүсээ түрүүнд нь татан авсан. Ер нь бол анх 7 сарын энэ Улсын онцгой комиссын дарга болоод энэ ажлыг авч байх үед бол Монгол Улсад ирье гэсэн хүсэлтээ өгсөн иргэдийн тоо 10 гаруй мянга байсан. Энэ нэрс ил тод болоод жагсаалтад ороод ар араасаа ингээд ойлгомжтой жагсаалтад ороод ирэхээр иргэд бол 12 сард ирэх байсан иргэн ч гэсэн хүсэлтээ өгсөн учраас энэ тоо бас хэчнээн бид нар сардаа 3000-4500 хүртэл татан авч байгаа ч гэсэн ирэх иргэдийн тоо бол 10 мянгаас бол буурч өгөхгүй байгаа. 
Гэхдээ энэ ирэх иргэдийн дотор бид нар энэ өндөр настан жирэмсэн хүүхэдтэй өвчтэй иргэдийг тоог буюу энэ гол 5 бүлэглэлийн иргэдийн тоо бол эрс буурсан. Эрс буурсан. Одоо зөвхөн Солонгос Улсад гэхэд 100 гаруй ийм Солонгосоос ирье гэсэн иргэдийн тоо 4800 гаруй байна. Тэрэн дотор 100 гаруй нь ийм шалтгаантай иргэд байгаа. Ер нь бол өнөөдрийн байдлаар бол 2, 3-хан бүс нутагт л жаахан хүнд байна. Бусад бүс нутгаас иргэд бол харьцангуй иргэдийн ирэх хөдөлгөөн татарсан. АНУ, Австрали, Европ, Зүүнөмнөд ази, номхон далайн бүс нутгаас наашаагаа чиглэж байгаа 2 хөршөөс ирж байгаа иргэдээс ирье гэсэн хүсэлтийн тоо бол эрс буурсан. 
Одоо бол БНСУ, Казакстан улс энэ хоёр орон ОХУ гэсэн энэ орнуудаас иргэд ирэх хүсэлт бол тавьж байгаа. Бид бүхэн энэ бүгдийг бол тодорхой хуваарийн дагуу энэ нөхцөл байдалтайгаар эрүүл мэндийнхээ салбарын тусгаарлах байрны гээд энэ нөхцөл байдалтайгаа уялдуулан сар болгон зарлаж тусгай үүргийн онгоцоор иргэдээ татан авах үйл ажиллагааг тасралтгүй эрчимтэй хийж байгаа гэдгийг бас онцолж хэлье. 
Ер нь бол иргэдийн энэ юутай холбогдуулаад бас нэг иргэдээс тавьж байгаа асуудал бол хөрөнгө мөнгөтэй холбоотой асуудал байгаа юм. Наашаагаа ирж байгаа онгоцны билет энд ирээд тусгаарлагдах байранд 50 мянган төгрөг төлөөд 21 хоног байх 1050000 төгрөгтэй холбоотой санхүүгийн дэмжлэг үзүүлээч гэдэг ийм асуудал их тавьж байгаа. Бид бүхэн улсын төсвийн хөрөнгөөс 224 сая төгрөг тавигдсан байсан. Энэ мөнгө бол 7 сар гэхэд үндсэндээ дууссан. Тийм учраас 7, 8 сарын 12-ноос 300 сая төгрөгөөр нэмж энэ санд мөнгө байршуулсан. 

Мөн бид нар НҮБ-ын дэргэдэх олон улсын шилжих хөдөлгөөний байгууллагаас мөн дэмжлэг авч нийтдээ энэ хугацаанд 500 гаруй иргэдийн 8 сараас хойш 2,7 тэрбум төгрөг зарцуулж санхүүгийн дэмжлэг туслалцаа үзүүлээд байгаа. Үнэхээр гадаадад байгаа амьдралын боломж муутай, өвчинтэй зовлонтой тэнд очоод санхүүгийн хүндрэлд орсон ийм бодит байдлыг нь бол судлан үзэж Гадаад хэргийн сайдаас энэ хилийн чанадад байгаа иргэдэд туслах сангаараа дамжуулж энэ журмыг бас түр журам гаргаж энэ дагуу энэ үйл ажиллагааг бас хэрэгжүүлж байгааг хэлье. 
Ер нь бол энэ иргэдийн наашаа ирэх гэсэн суудал тавиад өгөөч гэдэг асуудал бол маш.../минут дуусав/
Б.Баттөмөр: 4 номерын микрофон өгье. 
С.Наранцогт: Сангийн яамны Төрийн нарийн бичгийн дарга Наранцогт. Засгийн газраас цар тахлын үр нөлөөг бууруулах иргэдийн орлогыг дэмжих, аж ахуйн нэгжүүдийг дэмжих энэ чиглэлээр бол 12 төрлийн багц арга хэмжээ авч хэрэгжүүлсэн. Энэ 20 онд нийтдээ бол төсвийн орлогын бууралт зардлын нэмэгдэл энэ төсөвт ирж байгаа ачаалал нь бол 2,4 их наяд төгрөгийн ийм тооцоотой байж байгаа. 
Ковидын хуулиар хэрэглэж төсөв хооронд хэдэн төгрөгийн шилжүүлгийн асуудал хийсэн бэ гэдэг асуулт асуусан. Энэ дээр бол хүүхдийн мөнгө дээр шилжүүлэг хийх зайлшгүй шаардлага үүссэн. Төсөвт бол нөгөө 20 мянгаар тооцоод 240 тэрбум төгрөг суугдсан байсан. Нийт тодотгол хийхээс өмнөх энэ оны нийт хүүхдийн мөнгөнд шаардагдаж байгаа дүн бол 874 тэрбум төгрөг байж байгаа. Гэхдээ нөгөө тодотгол батлахад бол бид нар энэ тэр хүртэлх тооцоогоороо бол энэ нөгөө сургууль цэцэрлэг хааснаас үүдэлтэй Боловсролын яамны төсвөөс Нийгмийн хамгааллын төсөв рүү, бусад төсөл хөтөлбөрийн хэрэгжиж буй зардлаас хүүхдийн мөнгө рүү ийм зохицуулалтыг 194 тэрбум төгрөгийн төсвийн захирагчийн хооронд зохицуулалт хийгдсэн. 
Тэгээд энэ юмаа бол сая тодотгол батлахад бол бүгдийг нь яг төсвийн хуульдаа тусгаад ингээд хэрэгжүүлээд явж байна. 
Б.Баттөмөр: Бат-Эрдэнэ гишүүн асуулт асууж үг хэлнэ. 
Б.Бат-Эрдэнэ: Баярлалаа. Энэ би Бямбацогт гишүүний асуулттай би давхардуулахгүйгээр 3 зүйл асууя. 1 дүгээрт бол Улсын Их Хурлын чуулган дээр Ц.Даваасүрэн гишүүн хэлсэн. Дэлхийд 21 хоногийн тусгаарлалттай ийм улс орон гэж алга гэж. Тэгэхээр энэ 21 хоногийн хугацааг хэрхэн яаж тооцож байгаа юм бэ? Энэ талаар тодорхой ойлголт мэдээлэл өгөх хэрэгтэй байна. 
Бид нар ойлголт зөрүүтэйгээс болоод олон асуудлууд гардаг. Өнөөдрийг хүртэл дотооддоо халдвар алдаагүй. Үхэл эндэгдэл байхгүй. Ийм орны тоонд энэ бол тун цөөхөн орон байгаа байх. Энд багтаж байгаа улс бол Монгол улс шүү дээ. Тэгээд энд бол бид Улсын Их Хурлаас эхлээд Засгийн газар Үндэсний аюулгүй байдлын зөвлөл, холбогдох бүх шатны байгууллага албан хаагчид иргэд маань хамтын хүчин чармайлтын үр дүнд л энэ хэмжээнд байж байгаа. 
Тэгэхээр энэ ийм ойлголтуудыг нэгтгээд өгмөөр байгаа юм. Даваасүрэн гишүүн бол үүнтэй холбоотойгоор эдийн засагт хүндрэл асар их хүндрэл бий боллоо гэж хэлсэн. Төсвийн байнгын хорооны дарга Засгийн газарт ажиллаж байсан хүний хувьд бол мэдээлэлтэй би хэлж байгаа байх гэж бодож байгаа. Тэгээд үүнтэй холбоотойгоор жишээлбэл манай цөөхөн нэр төрлийн бүтээгдэхүүн л эдийн засагт голлох байр суурьтай бүтээгдэхүүний экспортын асуудал байна. 
Тэгэхээр энэ экспортын асуудалтай холбоотой нөхцөл байдал нь ямар байгаа юм бэ? Энэ дээр тодорхой мэдээлэл өгөх үү. Харьцангуй дэлхийн бусад орнуудыг бодох юм бол манай эдийн засаг цомхон орлого олдог юм тодорхой учраас энэ дээр тодорхой хариулт өгвөл ямар байх вэ гэж. Нөгөө талаар энэ нээлттэй хэлэлцэгдэж байгаа учраас энд бид нар дээр хэвлүүлсэн энэ материал байна. Би энэ дээрээс хараад байна. Энэ хандив тусламжтай холбоотой түүний зарцуулалт ил тод нээлттэй байх энэ асуудал дагуулдаг. Энэ дээр тодорхой хариулт өгөөч. 
Ялангуяа энэ цугласан хөрөнгө санхүүгээс даргалах бүрэлдэхүүн бие биеэ шагнаад байгаа тухай асуудал энэ сайт хэвлэл мэдээллээр гарсан. Энд тодорхой цэгцтэй хариулт өгөх үү. Нөгөө талынх нь юм бол энэ гадаадаас иргэдээ татан авахтай холбоотой асуудал байгаа. Энэ бас одоо нээлттэй ил тод их ойлгомжтой байхгүй бол энэ хардлага сэрдлэг дагуулсан ийм асуудал байдаг. Энэ дээр тодорхой хариулт өгөх үү. Дараагийн нэг зүйл бол урьдчилан сэргийлэх заавар өгсөн. Заавар зөвлөмжийн биелэлттэй холбоотой ер нь ямархуу түвшинд байна вэ? Би бол энэ ковидтой холбоотой асуудлаар 1 сарын 30 Ухань хотод дэгдээд эхлэхэд л Улсын Их Хурал дээр шаардлага шахалтаа тавьсан ийм хүн. 
Улсын Их Хурал дээр би энэ урьдчилан сэргийлэхтэй холбоотой энэ маскийн хэрэглээтэй холбоотой шаардлага тавиад өнөөдрийг хүртэл шаардаад энэ бол биелэхгүй л байгаа зүйл. Тэгэхээр энийг нэг мөр болгомоор байна. Яг л нэг тодорхой хүн болгон хамгийн дээд талаасаа эхлээд л иргэд олон түмэн нэг ойлголттой энэ чинь бол аюултай халдварт аюулт өвчин тахал шүү дээ. 
Б.Баттөмөр: Содбаатар Шадар сайд Содбаатар хариулт. 
Я.Содбаатар: Бат-Эрдэнэ гишүүний асуултад хариулъя. Ер нь бол бид бүхэн энэ коронавирус ковид19 цар тахлаас үүсэн бий болж байгаа нийгэм эдийн засгийнхаа хүндрэлийг даван туулах чиглэлээр бол тодорхой стратеги төлөвлөгөө гаргаж Засгийн газрын үйл ажиллагааны ирэх 4 жилийн төлөвлөгөөнд тусгайлсан бүлэг оруулж энэ бүлгийн хүрээнд манай парламент баталж өгсөн Их Хурал. Энэ Засгийн газрын үйл ажиллагааны хөтөлбөр дотор ер нь энэ нийгэм эдийн засгийн хүндрэлийг хэрхэн даван туулах вэ ямар арга хэмжээ авах вэ гэдэг заалтаар тодорхой 10 гаруй заалттай ийм бүлэг орсон. 
Тэгээд энэ бүлгийн одоо зүйлийг бол Засгийн газар хэрэгжүүлж байгаа. 8 сарын 01-нээс бол бид нар энэ эдийн засагт нөлөөлж байгаа бүх л дотоодын нэгэнтээ халдвар халдаагүй. Дотоодод өвчин байхгүй байгаа бол бид бүхэн нийгэм эдийн засгийнхаа юуг хэвийн горимд шилжүүлэх шат дараатай арга хэмжээ авч хэрэгжүүлж байгаа. Энэ хүрээнд хилийн боомтуудаар ялангуяа өмнөд боомтууд дээр бид нар ногоон гарц түр журмыг БНХАУ-тай тохирч ийшээ гарч байгаа нүүрсний гаралт эрдсийн гаралтай уул уурхайн гаралтай бүтээгдэхүүнийхээ экспортыг нэмэгдүүлэх чиглэлээр тодорхой арга хэмжээ авч хэрэгжүүллээ. 
Энэ хүрээнд тухайн үе 5, 6 сард бол өдөртөө 350 машин нүүрс гарч байсан бол өнөөдөр дунджаар 1700 машин гарч байгаа. Манай 2 гол боомтоор Шивээхүрэн боомт, Гашуунсухайтын боомтоор. Ер нь бол дотоодын бас үйлдвэр үйлчилгээ худалдааны бүх юун дээр байсан хоригуудыг бол хэвийн горимд шилжүүлсэн. Одоо бол Монгол Улсад бол яг дотоодод үйл ажиллагаа явуулж байгаа бизнесийн үйл ажиллагаа явуулж байгаа дээр ямар нэгэн хориг саад байхгүй байгаа. 
Өмнө нь бол бид нар урлаг соёл тодорхой хэмжээгээр бүс нутгаар нь аймаг сумаар нь хязгаарлаж байсан тохиолдлууд бий. Одоо бол үйлчилгээний салбар худалдааны салбар үйлчилгээний салбарт бол ямар нэгэн хориг саад бол одоогоор байхгүй бүгдийг хэвийн горимд шилжүүлэн ажиллаж байгааг бас хэлье. 
Хандив тусламжийн асуудал 21 хоногийн асуудлаар манай Мөнхсайхан сайд нэмж хариулна. Энэ экспортын уул уурхайн экспортын тооны талаар Батнайрамдал дэд сайд нэмж хариулна. Хандив тусламжийн асуудлаар бас Сангийн яам яг Сангийн яам дээр ирж байгаа улсын төсөвтэй холбоотой асуудлаар Төрийн нарийн бичгийн дарга Наранцогт нэмж хариулна. Яг улсын онцгой комисст хандивласан бараа материалын зарцуулалтын талаар бол би та бүхэнд товчхон мэдээллийг өгөх нь зүйтэй гэж бодож байна. 
Бид нар энийгээ бас 7 сараас ажил авсныхаа дараа Улсын онцгой комиссын даргын хувьд тодорхой шийдвэр гаргаж бүгдийг нь нээлттэй болсон. Одоо бол энэ сайт дээр ороод ямар мөнгө төгрөг зарцуулсан юунд зарцуулсан гэдэг бүгд нээлттэй байгаа. Өнөөдрийн байдлаар Улсын онцгой комисст нийтдээ 7 тэрбум 841 сая 193 мянга 109 төгрөг бол хандивын байдлаар ирсэн. Энэнээс өнөөдрийн байдлаар 6 тэрбум 627 сая 209 сая 96 төгрөгийг нь зарцуулаад байна. Одоогоор тэрбум 218 сая 984 мянга 13 төгрөг нь бол одоо байгаа. Гэхдээ энэ бол зарим нь бараа материалаар. Зарим нь бол бэлэн мөнгө байдлаар хүрэлцэн ирсэн. 
Энэний зарцуулалт нэг бүрээр нь гарсан байгаа гэдгийг хэлье. Нийслэл дээр гарсан асуудалтай холбоотой асуудлаар бол тодорхой бас нийслэлийн хэмжээнд хариуцлага тооцсон асуудлууд бий. Зүгээр ер нь бол энэ халдварын голомтод энэ коронавирус цар тахлын эсрэг бол манай мэргэжлийн байгууллагын албан хаагчид бол үнэхээр өдөр шөнөгүй ажиллаж байгаа. Эрүүл мэндийн салбар, мэргэжлийн хяналтын байгууллага, цагдаагийн байгууллага, гааль маш олон байгууллага энэ төрийн албан хаагч нар үнэхээр маш хүнд нөхцөлд энэ 8 сарын хугацаанд өдөр шөнөгүй нойр хоолоо хассан маш эрсдэлтэй нөхцөлд ажиллаж байгаа. 
Тийм учраас энэ хүмүүст бол тодорхой хэмжээний урамшуулал тодорхой хэмжээний зүйл.../минут дуусав/

Б.Баттөмөр: Мөнхсайхан товчхон хариулна шүү. Мөнхсайхан сайд. 
Т.Мөнхсайхан: Гишүүний асуултад хариулъя. Тэгэхээр манай улсад тусгаарлалтын хоног 21 хоног байгаад байгаа бусад улсуудад бол 14 буюу түүнээс хоног байгаад байгаа. Энэ нь бол бусад улсууд дотооддоо халдвар халдсан. Гаднаас ирж байгаа улсуудаас 1, 2 хүн тэндээс халдвартай гарахад бол тэр улсуудад халдварын тархах эрсдэл багатай гэж үзэж байгаа. Манай улсын хувьд бол 1 хүн халдвартай 1 л хүн ард иргэдийн дотор гаргахад дотооддоо халдвар халдана гэсэн үг. Тэгэхээр энийг тоон дээр аваад үзэхээр 26572 хүн ирснээс 350 хүн халдвартай гарсан байгаа. 
Энэ үгүй. Тэгэхээр энэ халдвар маань 0,13 буюу 800 хүн ирэхэд тэр дунд нэг халдвартай хүн байх магадлалтай байгаад байгаа юм. Энэ 350 хүнээс 14 хоногоос хойш халдвар илэрсэн хувийг нь аваад үзэхээр 4,5 хувь байгаад байгаа юм. Олон улсад ч гэсэн ер нь нэг 5 хувь орчим байгаад байгаа юм. Энийг хувиар аваад үзэх юм бол ирж байгаа нийт хүнийхээ тоонд аваад үзэх юм бол 1700 хүн ирэхэд 1 хүн 14 хоногоос дээш хугацаанд халдвар илрэх магадлал байгаа. Маш өндөр. 
Тэгэхээр одоо энэ яг тоон дээрээ аваад үзэхээр бид нар 1700 хүнийг татан авалт хийгээд 14 хонуулахад манай улс дотооддоо халдвар халдана гэж ингэж ойлгож болно. Тийм учраас манай улс бол нэг ч хүний дотооддоо халдвар халдуулж дотооддоо халдвар тархаахгүй гэдэг ийм баримтлалтай байгаа учраас бид бүхэн 21 хоногоо баримталж явах нь зүйтэй байгаад байгаа юм.
Б.Баттөмөр: Энийг дуусгаад энэний дараа яая. Наранцогт. 4 дүгээр микрофон өгье. 
С.Наранцогт: Бат-Эрдэнэ гишүүний би 2 асуултад хариулъя. 1 дүгээрт ер нь экспортын нөхцөл байдал ямар байна вэ гээд. Сая Шадар сайд бас ерөнхийд нь хэлээд нэг хэсэг хил хаагаад одоо буцаад ерөнхийдөө хэвийн нөхцөлд нэлээн яриа хэлэлцээрийн үр дүнд сайжирч байгаа. Яг өчигдрийн мэдээгээр бол гаалийн мэдээг би бол хэлж өгье. Өчигдөр бол хилээр 1341 авто тээврийн экспортын авто машин хилээр нэвтэрсэн. Энэ дээр бол манай гол экспортын нүүрс бол 135 мянган тонн. Нийт оны эхнээс бол 24,2 сая тонн нүүрс экспортолсон. Энэ нь бол өнгөрсөн оныхоос бол 25,9 хувиар бага байгаа юм. 

Зэсийн баяжмал оны эхнээс сая 150 тонн экспортолсон. Энэ нөгөө вагоноор гардаг учраас харьцангуй гайгүй. Өнгөрсөн оноос бол 3,3 хувиар бага байна. Төмрийн хүдэр бол харин нэмэгдэж байгаа. Бас вагоноор гарч байгаа учраас. Оны эхнээс бол 7 сая тонн төмрийн хүдэр экспортолсон. Энэ бол өнгөрсөн оноос бол 3 хувиар их байгаа юм. Экспортын нөхцөл байдал бол иймэрхүү байна. 

Гаднаас авч байгаа зээл тусламжийн хувьд бол Засгийн газрын хувьд бол хөгжлийн түнш байгууллагуудаас бол төсвийн дэмжлэг гэж нэг хэсэг одоо энэ түрүүний хэлсэн нөгөө төсвийн алдагдал үүсээд төсөв дээр ирж байгаа дарамтыг бууруулах талаар бол олон улсын хөгжлийн түншүүдтэй ярьж бол нэн хөнгөлөлттэй нөхцөлтэй төсвийн дэмжлэг авч байгаа. Энд бол валютын сангаас бол 99 сая ам.долларын 20 оны 6 сарын 08-ны өдөр хүлээж авсан. Азийн хөгжлийн банкнаас 100 сая доллар бол 5 сарын 29-нд хүлээж авсан. Ингээд нийтдээ яг хүлээж авснаар бол 199 сая долларыг бол төсвийн дэмжлэг дээр хүлээж авсан. 
Одоо бол цаашдаа бас төсвийн дэмжлэг хүлээж авахаар бол яриа хэлэлцээр хийж байгаа. Бас өнгөрсөн долоо хоногт Их Хурлаар бас орсон азийн дэд бүтцийн хөрөнгө оруулалтын банкнаас 100 сая доллар. Японы Жайкагийн санхүүжилтээр 233 сая доллар. Азийн хөгжлийн банкнаас 100 сая долларын төсвийн дэмжлэг авах яриа хэлэлцээрийн шатандаа явж байна. 
Дээр нь бол шууд төслийн журмаар одоо яг энэ эмнэлгийн тоног төхөөрөмж хамгаалах хэрэгсэл зэрэг энэ чиглэлээр ковидтой холбоотой түнш байгууллагуудаас төслийн шугамаар бол нийтдээ 117,8 сая долларын хэлэлцээр бол хийгдсэн. Азийн хөгжлийн банкнаас 32,1 сая доллар. Дэлхийн банкнаас 29 сая доллар. Японоос 9,8 сая долларын ийм зээлийн хэлэлцээр хийгдсэн. 
Энэ нь бол яг тодорхой төслүүд дээр хэрэгжиж байгаа. Жишээлбэл Азийн хөгжлийн банкны 30 сая доллар дээр юу хийгдэж байна вэ гэхээр 8 аймгийн нэгдсэн ариутгалын төсвийн тасгийг шинэчлэх, амьсгалын хүнд хурц хэлбэрийн өвчнийг оношилж эмчлэх зорилгоор эмнэлгүүдэд бол 2923 ширхэг тоног төхөөрөмж 68000 ширхэг хувийн хамгаалах хэрэгсэл ханган нийлүүлэх ийм зүйлүүд хийгдэнэ. Энийг бол энэ төслүүдийг бол тухайн түншүүд нь өөрийнхөө худалдан авах ажиллагааны журмаар энэ хэрэгжүүлэгч яамтай Эрүүл мэндийн яамтай хамран хэрэгжүүлж байгаа. Мөн Азийн хөгжлийн банкаар 1,2 сая ам.доллараар рентген аппарат хяналтын.../минут дуусав/
Б.Баттөмөр: Ганбат дарга Бямбацогт гишүүний асуултад, асуусан асуултыг нь мэдэж байгаа юу? 1 номерын микрофоныг өгье. 
Б.Ганбат: Бямбацогт гишүүний асуултад хариулъя. Тэгэхээр яг одоо байж байгаа хуулийнхаа зохицуулалтыг ингээд үзэхээр Төрийн албаны хуулийн 25.1 дэх хэсэг гэсэн ийм зохицуулалт байгаа. Тэгэхээр та бүгд энэ хуулийн энэ зохицуулалтыг харах юм бол энэ дээр хуульд өөрөөр заагаагүй бол гэдэг энэ нөхцөлтэй ийм хуулийн зохицуулалт байгаа юм. 
Тэгэхээр энэ 25.1 дэх хэсгээр бол хуульд өөрөөр заагаагүй бол төрийн жинхэнэ албан тушаалд хуулиар тогтоосон шаардлагыг хангасан иргэнийг сонгон шалгаруулж томилно гэдэг ийм зохицуулалт байгаа. Яг энэ хуулийн заалтын хүрээнд бид нар яг өнөөдөр улс орны хэмжээнд дэлхийн нийтийн хэмжээнд үүсээд байгаа энэ нөхцөл байдалтай уялдуулан Их Хурал бол бас хууль баталсан. Энэ коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийн тухай хуулийн 3.2-оор бол энэ хуулийн үйлчлэх хүрээг бол маш тодорхой заасан. 
Тэгэхээр саяын Төрийн албаны тухай хуулийн 25.1 дэх хэсэг, дээр нь коронавирусийн энэ халдварт цар тахалтай тэмцэх эрсдэлийг бууруулах энэ хуулийн дагуу 3.2 дахь хэсгийн дагуу өнөөдөр Засгийн газраас томилогдож байгаа эрх бүхий албан тушаалтнуудыг түр хугацаагаар томилж байгаа. Энэ хугацаа нь ямар хугацаагаар хязгаарлаж байгаа вэ гэхээр цар тахлын энэ хуулийн дагуу энэ хууль бол 2020 оны 12 дугаар сарын 31-нийг өдөр хүртэл хүчинтэй байна. Хүчин төгөлдөр үйлчилнэ гэсэн ийм зохицуулалттай байгаа. 
Хууль дотроо ямар зохицуулалт орсон бэ гэхээр энэ хуульд заасан 12 сарын 31-ний өдрийн хугацаа гэдгийг 6 сарын хугацаагаар нэг удаа сунгаж болно гэсэн ийм зохицуулалт байгаа. Тэгэхээр саяын энэ энэ цар тахлын хуулийн 3.2 дах хэсгийг үндэслээд Засгийн газраас томилогдож байгаа албан тушаалтнуудыг бол тодорхой хугацаагаар түр томилж байгаа. Энэ нөхцөл байдал арилаад бүх юм арилаад ингээд хуулийн хүчин төгөлдөр үйлчлэх хугацаа дуусгавар болбол цаашаа бид нар Төрийн албаныхаа хуулийн дагуу сонгон шалгаруулалтаа зарлаад нөхцөл шаардлагыг нь хангуулаад ингээд явж байгаа. 
Тийм учраас өнөөдрийн нөхцөлд бол өнөөдрийг хүртэлх хугацаанд бол Монгол Улсын Засгийн газраас томилж байгаа түр томилж тодорхой хугацаагаар хязгаарлалттай томилж байгаа энэ томилгооны шийдвэрүүд бол ямар нэгэн хууль тогтоомжийг зөрчөөгүй. 
Б.Баттөмөр: Бямбацогт гишүүнд микрофон өгье. 
С.Бямбацогт: Тэгэхээр одоо энэ ковид 19-ээс урьдчилан сэргийлэх тухай хуулийн 3.2 дахь заалтын Засгийн газраас томилж байгаа томилгоонууд бол хууль зөрчихгүй явж байгаа юм байна гэж байна. Тэр Засгийн газраас гадна яамнуудаас агентлагуудаас төрийн захиргааны бусад байгууллагуудаас тийм үү орон нутаг эндээс томилох томилгоонууд энэ хуулийн заалт бас хамаарна биз дээ. Өөрөөр хэлэх юм бол аймгийн Засаг дарга томилгоо хийх юм бол энэ хуулийн заалтын дагуу томилох нь байна. 
Төрийн албаны хууль хамаагүй юм байна. Яамны сайд нар агентлагийн дарга томилгоо хийхдээ энэ хуулийн заалтын дагуу Төрийн албаны хуулийг үл тоогоод томилчих юм байна. Энэ бол хууль зөрчихгүй биз дээ. 
Б.Баттөмөр: Ганбат хариулъя 1 дүгээр микрофон. 
Б.Ганбат: 3.2 дахь заалтын зохицуулалтыг бас нэлээн юу уншиж юу энэ агуулгын хувьд бол нэлээн бас яг юугаар нь ойлгогдохгүй бол энэ зарим нь бас яг зөрүүтэй ойлгож магадгүй тийм юу байгаа. Хуулийн заалт нь бол Монгол Улсын Их Хурлын сонгуулийн тухай хууль, Аймаг, нийслэл сум дүүргийн иргэдийн төлөөлөгчдийн хурлын сонгуулийн тухай хуулиас бусад хуулийн гэдэг ийм зохицуулалт орсон байгаа. Энэ 2 сонгуулийн хуулиас бусад хуулийн дагуу олон нийтийг биечлэн хамруулах арга хэмжээ зохион байгуулах, албан тушаалтныг сонгон шалгаруулахаар хуульчилсан зохицуулалтыг энэ хуулийн үйлчлэл зогссон өдрөөс эхлэн тухайн төрлийн тухайн асуудлыг шийдсэн тухайн салбарын хууль тогтоомжоор шийднэ гээд ийм зохицуулалт л явж байгаа. 
Тэгэхээр энэ хуулийн хүрээнд л явна гэсэн ойлголт. Тийм хуулийнхаа энэ заалтыг л барина гэсэн үг. Энийг бол нэг мөр ойлгох ёстой. 

Б.Баттөмөр: Бат-Эрдэнэ гишүүн нэмэлт 1 минут. 
Б.Бат-Эрдэнэ: Би одоо жишээлбэл энэ цалин урамшуулалтай холбоотой асуудлыг бол энэ ажлын хэсэгт ирсэн яг ажлыг гардаж байгаа Нямхүү эмч ч юм уу ийм хүмүүстэй холбоотой асуудал яриагүй шүү дээ. Зүгээр одоо өдрийн 8 цагийн ажлаа хийчхээд дулаан хөнжилдөө унтаж байдаг энэ даргалах бүрэлдэхүүнтэй холбоотой л асуудал ярьж байгаа юм нэг.
2 дугаарт бол сая Мөнхсайхан сайд хэллээ. 21 хоног. Манайх дотооддоо халдвар алдаагүй ийм орны хувьд бол яг энэ тусгаарлалт 21 хоног гэдгээ бүр тодорхой олон түмэнд бүр ойлгомжтой нэг мөр ойлгуулах хэрэгтэй байна. Энийгээ бүр нэгдсэн нэг ойлголттой болох хэрэгтэй. Дараагийнх нь юм бол тэр урьдчилан сэргийлэх талаар өгсөн заавар зөвлөмжийг биелүүлэх бүх шатанд юу биелүүлэх юм бэ? Маск зүүх бол бүгдийг нь жигд шаардлага тавих хэрэгтэй. Зай барина гэвэл яг тэрнийгээ…/минут дуусав/
Б.Баттөмөр: Содбаатар гишүүн товчхон хариулъя. 
Я.Содбаатар: Ер нь гишүүнтэй санал нэг байгаа. Мэдээж албан тушаал хашиж байгаа хүмүүстэй холбоотой асуудал би бас яагаагүй. Зүгээр ерөнхийдөө энэ эмч нар мэргэжлийн хяналт, цагдаа гээд яг энэ голомтод ажиллаж байгаа гаалийн байгууллага, хилийнхэн гээд маш олон хүмүүс голомтод ажиллаж байгаа хүмүүсийн нийгмийн хамгааллын чиглэлээр бол Засгийн газраас бас тодорхой арга хэмжээнүүд авч байгаа. 
Бид нар түрээслээд өмчлөх орон сууцны хөнгөлөлттэй юун орон сууцны бас хөнгөлөлт өгч байна. Ар гэрт нь бол санхүүгийн тодорхой дэмжлэг үзүүлж байна. Илүү цагийн мөнгө, урамшууллын юмнуудыг бас нэлээн нэмэгдүүлсэн нэлээн өндөр хувиар нэмэгдүүлсэн. Их Хурлаас баталж өгсөн төсвийн хүрээнд Ер нь бол ард иргэдийн хувьд энэ маскаа зүүх гараа ариутгах энэ халдвар хамгааллын дэглэмээ барих асуудал бол их чухал байгаа. Бид нар энэ 11 сарын 01-нээс эхлүүлээд энэ чиглэлээр маскаа зүүе гэсэн гараа угаая гэсэн 2 дахь аяныг бас улс даяар эхлүүлж байна. 
Хавар бол харьцангуй манай иргэд энэ юунд дасаж байсан. Зуны улиралд энэ дэглэмийг бас нэлээн.../минут дуусав/
Б.Баттөмөр: Болорчулуун гишүүн. 
Х.Болорчулуун: Энэ дэлхийн улс орнуудын ковид19-ийг бол бас янз бүрээр харилцан адилгүй хүлээж авч ажиллаж амьдарч байна л даа. Зарим нэг нь бол яг тарваган тахал шиг ойлгож нэлээн хатуу арга хэмжээ авч байхад зарим нь бол энэ байдаг л нэг уушгины хурдан тархдаг ханиад энэ бол бас хүн төрөлхтөнтэй зэрэгцэн байна. Цаашид ч байх ийм ханиад гэсэн байдлаар хүлээж авч байна. 
Манай Монгол Улс дотооддоо алдаагүй л гэж байгаа юм. Ер нь дотооддоо алдаагүй дэлхийн 200 гаруй улс дотор миний сонссоноор 5, 3-хан улс байгаа гэж сонсогдсон. Тэрний нэг гэж ойлгож болох уу. Би гэхдээ яг дотооддоо алдаагүй бас энд жаахан итгэдэггүй юм, итгэдэггүй хүний нэг. Тэгээд Эрүүл мэндийн яамнаас нэг юм асууя. Титэмт вирус гэж байна. Дэлхий дээр 40 орчим төрлийн титэмд вирус байдаг гэж би сонссон. Тэгэхээр энэ титэмт вирус буюу 19 оны ханиад бол цоо шинэ хаана нэгтэйгээс гараад ирсэн ханиад юм уу, эсхүл хуучин титэмт вирус дээр тодорхой хэмжээнд суурилагдаад эвэр сүүл залгаад бий болсон ханиад юм уу? 
Өөрөөр хэлбэл хуучин титэмт вирусийн 70, 80 хувийг нь авдаг ч юм уу? Бас энийг бас танин мэдэхүйн талаас тайлбарлаж өгөөч. Би өнгөрсөн 10, 11, 12 сард бол Монгол Улсад бол ханиадны маш хүчтэй давлагаа үүссэн. Бүр хүн болгон толгой дараалан ханиад хүрсэн. Хэдийгээр өвөл хүрдэг л дээ. Гэхдээ өнгөрсөн 11, 12 сарын ханиад бол онцгой байсан. Би ойрын хүн маань чацаргана уугаад амт үнэрийг нь мэдрэхгүй болж байсныг би хараад яг ковид19 шинж тэмдэг юм уу гэж санагдаж байсан.
Олон, олон хүмүүс ханиад түрээд шууд халуурлаа хатгаа хүрлээ гэдгийг сонсож байлаа. Би бас бодохдоо энэ халуун орон европын орнууд зарим орнууд бол ханиадыг бол жилдээ хүрэхгүй байдаг юм байна лээ. Манайхан бол жилдээ нэг хүн 2, 3 төрлийн ханиад хүрнэ. Тэгэхээр тодорхой хэмжээний энэ чинь вакцинаар бас дархлааждаг бол тодорхой хэмжээний дархлаа Монгол хүний биед энэ хүйтэн Монголдоо байхаар хүйтэн уур амьсгалтай ханиад их хүрдэг орны хүмүүсийн биед үүсдэг юм биш байгаа биз дээ гэсэн бас бодол байдаг юм. Энэ тал дээр бас Эрүүл мэндийн яам танин мэдэхүйн талаасаа хэлж өгөөч. Мөнхсайхан сайдаас асууж байна. Баярлалаа. 
Б.Баттөмөр: Мөнхсайхан 3 дугаар микрофон хариулъя. 

Т.Мөнхсайхан: Гишүүний асуултад хариулъя. Дотооддоо алдаагүй улсын нэг гэж ойлгож болно. Манай улсын нэг ойлгож болно. Манай улсын хувьд бол дотооддоо ерөөсөө коронавирусийн халдвар алдаагүй гэдэг тогтоогдсон. Бид нар бол гаднаас тээвэрлэгдэн ирж байгаа улсуудад шинжилгээ хийж байгаа. Мөн тандалтын журмаар түүврийн аргаар улсуудад бүгдэд нь шинжилгээ хийгээд байгаа.
Таны саяын ярьсан өнгөрсөн оны 11, 12 сард үнэхээр бас тийм ханиад томууны ид дэгдэлтийн үе байсан. Шинж тэмдгүүд бас төстэй байсан. Энэ дээр бид бүх тандалтын шинжилгээ хийсэн сая. Өнгөрсөн оны 11, 12 сард бас хэвтээд эмчлүүлээд уушгины хатгалгаа ханиад өвчнөөр эмчлүүлсэн улсуудад эсрэг биет тодорхойлох шинжилгээнүүдийг хийж ингэж тандалт явуулсан. Тэд нарт ямар нэгэн байдлаар коронавирусийн төрлийн эсрэг бие үүссэн тохиолдолд байгаагүй. 
Тийм учраас манай улсад бол дотооддоо ямар нэгэн байдлаар халдвар халдаагүй гэдэг нь 100 хувь итгэлтэй байгаа юм. Коронавирус титэмт вирус гэдэг маань өөрөө нэг бүлэг нь л дээ. Энэ бүлэг маань дотроо их олон төрөлтэй байгаа. Тэрний нэг нь бол энэ удаагийн энэ дэгдэлт бол дэлхий нийтийн цочроогоод байгаа нас баралт бас өндөр байгаа. тийм учраас бид бүхэн энийг ямар нэгэн байдлаар ханиад гэж ерөөсөө ойлгож авч үзэж болохгүй. Маш аюултай вирус амь насанд эрсдэл учруулна гэж ойлгох нь зүйтэй. 
Тийм учраас бид бүхэн энэ вирусийн халдварыг дотооддоо халдварлахгүй байх тал дээр энэ авах арга хэмжээнүүд дээрээ бол хатуу байр суурьтайгаар авах нь зүйтэй гэж ингэж үзэж байгаа. 
Б.Баттөмөр: Болорчулуун гишүүн. 
Х.Болорчулуун: Би тэр анхны Монгол Улсад ханиадтай орж ирсэн Франц гадаад хүн Монголд ирээд олон хүнтэй уулзсан учирсан тэгээд цаашаа тархаагүйд гайхаад байгаа байхгүй юу. Магадлалын бодлоор бол Монгол хүмүүс тодорхой хэмжээний ханиадны тэр титэмт вирусийн дархлаа байдаг юм болов уу гэж бодогдож байгаа юм. Тэр хүн дандаа масктай яваад хүн болгонтой масктай уулзаад идэж уухтай хүртэл масктай байгаагүй л байх гэж бодож байна. 

Б.Баттөмөр: Мөнхсайхан сайд 3 дугаар микрофон нэмэлт хариулт. 
Т.Мөнхсайхан: Манай улсын 350 иргэн энэ халдвараар өвдсөн байгаа. Тэгэхээр манай Монгол Улсын иргэдэд ямар нэгэн энэ халдварын эсрэг дархлаа байдаг гэж ойлгож болно. Бид бүхэн тэр Францын хувьд бол халдвар хамгааллын дэглэмийг бас сайн барьж байсны ийм ачаар бас халдвар маань тэгж дотооддоо дэгдээгүй болов уу гэдэг тийм бодолтой байгаа. 
Б.Баттөмөр: Оюунчимэг гишүүн. 
М.Оюунчимэг: Ямар ч байсан Дэлхийн эрүүл мэндийн байгууллагын ерөнхий нарийн бичгийн дарга Тедрос Гебргэйсус Монгол Улсад бол баяр хүргэж тэр халдвар хамгаалал урьдчилан сэргийлэх зөвлөмжийг үнэхээр гайхалтай одоо мөрдөж чадсаны үр дүнг Монгол Улс харууллаа гэж хэлсэн. Энэ бас нэлээн сайхан мэдээ. Тэгэхээр энийгээ бид цаашдаа баталгаажуулж хамгаалах асуудал бол нэн чухал байгаа. 

Тэгэхээр энийг фронтод ажиллаж байгаа та нартаа бас талархал илэрхийлж амжилт хүсье. 1 дүгээрт эрүүл мэндийн асуудал бол нэн чухал байгаа. Угаасаа Засгийн газар онцгой Шадар сайдын зүгээс энэ эрүүл мэндийн асуудлуудад төсөв мөнгөөр ч гэсэн бид нар бүхий л бололцоотой арга хэмжээ авч байгаа учраас энийгээ аваад өмнөх шигээ туршлагаа хамгаалаад цаашаа явах бололцоо байгаа байх гэж харж байгаа. Гэхдээ маск зүүх, гараа ариутгах тал дээр улам сайн зохион байгуулалтын юмнууд дээрээ бол анхаарах хэрэгтэй болов уу гэж нэгт хэлье. 

2 дахь хамгийн гол зүйл цар тахлын үед энэ иргэдээ орлоготой байх ажлын байрыг хадгалах энэ асуудал бол маш чухал байгаа. Сая олон улсын хөгжлийн ассоциациас түрүүн бас Наранцогт дарга ч яриад байна. Хөдөлмөр эрхлэлтийг дэмжсэн бас нэн хөнгөлөлттэй зээл тусламжуудыг үзүүлж байгаа 20-иод тэрбум төгрөгийн зээл тусламжийг сая Улсын Их Хурал бол соёрхон баталсан. Энэ дээр болохоор бичил жижиг дунд бизнес эрхлэгчдийг дэмжих чиглэлээр ингэж дэмжихдээ нийгмийн даатгалын шимтгэлээр дамжуулаад энэ нэн хөнгөлөлттэй зээлийг хөдөлмөр эрхлэлтийг дэмжих чиглэлээр бичил бизнес эрхлэгчдэд олгоно гэсэн нэн үндэслэл шаардлагатай ийм зээл хөтөлбөрүүд орж ирж байгаа. 

Гэтэл энэ олон улсын байгууллагуудын судалгаа хөдөлмөр олон улсын хөдөлмөрийн байгууллага манай энэ статистикийн газруудын судалгаанаас хараад үзэхэд манай улсын хүн амын яг үнэнийг хэлэхэд 60, 70 хувь далд эдийн засаг гэдэг юм уу эсхүл нийгмийн даатгалын шимтгэлийг хувиараа төлдөг зарим нь төлөх гээд төлж чаддаггүй ч гэдэг юм уу яг энэ нөгөө энэ бичил бизнес эрхлэгч энэ хүмүүс маань нийгмийн даатгалын шимтгэл төлөлтөд хамрагдаж чадахгүйгээс үүдээд энэ цар тахлын үеийн тусламж дэмжлэгээс бас гадна үлдээд байна. 
Монгол Улс одоо энэ дээрээ анхаарах хэрэгтэй байна гэсэн зөвлөмжийг олон улсын байгууллагуудаас манайд их өгч байгаа. Тэгэхээр энэ нийгмийн даатгалын шимтгэл төлөлтөд төрөөс ер нь онцгойлон анхаарч бодлогоор зохион байгуулалтын арга хэмжээ авч иргэдээ ялангуяа хувиараа бизнес эрхлэгчдээ хамруулах асуудал бол нэн чухал байна. Бид нар сая Их Хурал дээр асууж байхад Хөдөлмөр, нийгмийн хамгааллын яамнаас гэхэд яг тооцоо судалгаа тэд нь хувиараа бизнес эрхэлдэг. Хувиараа бизнес эрхэлдэг бичил бизнес эрхлэгчдийн тэдэн хувь нь нийгмийн даатгалын шимтгэл төлдөг гэсэн тооцоо судалгаа байхгүй байна одоогоор гэж ярьж байсан. 
Би тэгээд энийг бас асуух гээд байна Шадар сайдаас. Үнэхээр тийм тооцоо судалгаа байна уу, байхгүй байна уу? Бид бол аливаа юмыг тооцоо судалгаа дээр үндэслэж яг эзэнд энэ цар тахлын үеийн арга хэмжээнүүдийг хүргэх хэрэгтэй байхад бид хүргэж чадахгүйгээс бас олон хүн ажилгүй болох орлогогүй болох ядуурлын эгнээ рүү орох магадлал Монгол Улсад бас байгааг онцгойлон анхааруулсан байгаа юм. Тэгээд энэ тооцоо судалгаа дээр хэр анхаарч ажиллаж байна вэ гэдэг дээр 1 дүгээрт хариулт авъя гэж бодож байна. 

2 дахь зүйл нь энэ Халтар сайд байна уу, бизнес эрхлэгчдийн зүгээс бас хэлээд байна. Одоо энэ ихэнх хилээр орж ирж байгаа бизнесүүд ингээд хүн биечлэн очиж өөрийнхөө бараа бүтээгдэхүүнийг хянаж авах бололцоо бага болсон учраас энд найдаж орж ирэхэд л хянадаг. Гэтэл нөгөө орж ирж байгаа бараа бүтээгдэхүүн нь чанаргүй байх, асуудалд хүндрэлтэй байх, удах гэх мэт олон асуудлууд хил гааль дээр их гараад байна. Төмөр зам дээр ч гэдэг юм уу одоо энэ зүйлүүд. Тэгээд энэ дээр нөгөө мэргэжлийн хяналтаа ч гэдэг юм уу хяналтын байгууллагууд нь тэр иргэдийнхээ оруулж ирж байгаа бизнес эрхлэгчдийнхээ оруулж ирж байгаа бараа бүтээгдэхүүний чанарт нь хяналт тавих, хурдан шуурхай цаг хугацаанд нь оруулж ирэх талаар хувийн хэвшлийн энэ баялаг бүтээж байгаа хөдөлмөр хийж байгаа хүмүүсээ дэмжих талын бодлогууд дээр Засгийн газар онцгойлон анхаарах хэрэгтэй байна. 
Ингэж байж л бид нар цаашдаа энэ иргэдээ орлоготой байх, ажилтай байх энэ…/минут дуусав/
Б.Баттөмөр: Шадар сайд Улсын онцгой комиссын дарга Содбаатар хариулна. 
Я.Содбаатар: Гишүүдтэйгээр бол санал нэг л явж байгаа. Ер нь бол нэгэнтээ дотооддоо алдаагүй. Энэ халдвар дотооддоо алдаагүй энэ өвчнийг оруулж энэ цар тахал орж ирээгүй байгаа аль болох бизнес эрхлэгчдээ дэмжье. Аж ахуйн нэгжүүдээ дэмжье гэсэн ийм байр суурь дээр ажиллаж байгаа. Мэдээж бид нар бол хүний эрүүл мэнд бол нэгт чухалчилж тавих ёстой асуудал. Гэхдээ энэ нийгэм эдийн засгийн хүндрэл бэрхшээл ялангуяа ажлын байрыг хадгалах хамгаалах чиглэлд бол Засгийн газраас бас шат дараатай арга хэмжээ авсан. 
Нийгмийн даатгалын шимтгэлийг төрөөс даахаас эхлээд тодорхой урамшуулал өгөхөөс эхлээд тодорхой татваруудын урамшуулал өгөхөөс эхлээд манай Их Хурал энэ бол энэ хаврын чуулганаараа тодорхой 7 чиглэлээр арга хэмжээ авах. Төсөв мөнгөтэй нь эрхтэй нь баталж өгсөн. Энийг бол бид нар хэрэгжүүлж явж байгаа манай Сангийн яам нэмж хэлэх байх. Хэчнээн аж ахуйн нэгж яаж хамрагдсаныг нь. Энэ бол аж ахуйн нэгжүүдээ дэмжих чиглэлээр авсан арга хэмжээ. 
Төсвийн тодотгол батлахдаа бид нар энийг 10 сарын 01 байсныг 12 сарын 31-ний хүртэл бид нар хэсэгчлэн энийгээ цаашид сунгасан гэдгийг та бүхэн мэдэж байгаа. Тийм учраас энэ чиглэлийн арга хэмжээнүүд авч байгаа гэдгийг хэлье. 
Хил гаалийн байгууллагууд дээр нэлээн хүндрэл бэрхшээлүүд байна. Яагаад вэ гэхээр дэлхий нийт дэлхий даяараа өөрөө энэ хүндрэлтэй олон улс дэлхийн хэмжээнд гэхэд 106 улс өнөөдрийн байдлаар хил гаалиа хаасан. Энэ ачаа тээвэр явах нөхцөл боломж бол бас амаргүй нөхцөл боломжтой явдалтай байгаа. Бид бүхэн бол аль болох энийг хөнгөвчлөх иргэдэд хөнгөн шуурхай аж ахуйн нэгжүүдэд хөнгөн шуурхай байх чиглэлээр хандаж байгаа. 
Гэхдээ сүүлийн өдрүүдэд бол бас амаргүй нөхцөл байдал үүсэж байна. Ялангуяа Европ тал руу ОХУ-д өвчлөл асар их ихсэж манай хил гаалийн залгаа бүс нутгуудад өвчлөл нас баралт өндөрсөж байгаатай холбогдуулаад бид нар зарим боомтынхоо үйл ажиллагааг хаах, Алтанбулагийн боомтоор орж ирж байгаа улс хоорондынхоо тээвэр дээр бас тээвэр зохицуулалтын арга хэмжээ авах, нэг ёсны Алтанбулагийн боомтоос наашаагаа тэр гаднын ачаа тээврийн жолооч нарыг оруулахгүй байх асуудал тавигдаж байгаа. 
Энэ бол эрсдэлээ хамгаалж байгаа хамгийн том арга хэмжээний нэг. Энэ утгаараа бид нар энэ 12 сарын 01-нээс Алтанбулагийн боомтоор орж ирж байгаа ачаа тээвэрт бол бид нар тээвэр зохицуулалтын шинэ арга хэмжээ авч байгаа. Нэг ёсны Алтанбулагийн боомтын чөлөөт худалдааны бүсийн газар дээр зарим ачааг төмөр зам руу шилжүүлэн ачих, зарим ачааг толгой сэлгэн ачих, заримыг нь өөр ачин буулгах сэлгэн ачих ийм ажиллагаанууд хийгдэнэ. 
Тэгэхгүй бол өнөөдөр бид нар сүүлийн өдрүүдэд энэ улс хоорондын тээвэр транзит тээвэр гэж ярьдаг олон улсын. Энэ тээврийн жолооч нараас өдөртөө 1-2 халдварын тохиолдол илэрч байна. Тийм учраас бид нар энд бас энэ эрсдэлээ ийм үнэлгээ мэргэжлийн байгууллагуудынхаа үнэлж байгаа дүгнэлтийг үндэслэж ийм арга хэмжээ авч байгаа гэдгийг бас танд дуулгая. 
Энэнээс бусад зүйлүүдийг бол бид нар яг халдвар хамгааллын мэргэжлийн байгууллагуудын халдвар хамгааллын дэглэмийг сахиулж энд ариутгал халдваргүйтлээ хийгээд иргэдэд олгож байгаа ийм байдалтай явж байгаа гэдгийг бас хэлье. Тэр ажлын байрыг хадгалах хамгаалах чиглэлээр нийгмийн даатгалын аж ахуйн нэгжүүдийн талаар Наранцогт дарга, хуулийн хэрэгжилтийн байдлаар. 
Б.Баттөмөр: Наранцогт Сангийн яамны Төрийн нарийн бичгийн дарга асуултад хариулна. 
С.Наранцогт: Оюунчимэг гишүүний асуултад хариулъя. Жижиг аж ахуйн нэгжүүдээ ялангуяа жижиг аж ахуйн нэгжүүдийг яаж дэмжих бодлого барьж байгаа талаар би товч мэдээлэл өгье. Засгийн газраас ковид19-тэй холбоотой 12 төрлийн багц арга хэмжээг хэрэгжүүлсэн. Энэний бол яг саяын асуудалтай холбоотой татварын алданги торгуулиас бол нэг удаа чөлөөлөх юмыг бол энэ чөлөөлөлтөд бол 12783 аж ахуйн нэгж хамрагдсан байна. 
Дээр нь бол 1,5 тэрбум төгрөгөөс доош борлуулалтын орлоготой аж ахуйн нэгжийг татвараас чөлөөлөх энд бол 105 мянган аж ахуйн нэгжийн 45 тэрбум төгрөгийн татвар чөлөөлөгдсөн байна. Цалин хөлс, шагнал урамшуулал болоод хүн амын орлогын албан татварыг чөлөөлсөн. Энд бол 700 мянга гаруй ажиллагсдын татвараас чөлөөлөгдөөд 175 тэрбум төгрөгийн татвар чөлөөлөгдсөн байна. 
Нийгмийн даатгалтай холбоотой зүйлийг бол та бас онцолж ярьж байна. Нийгмийн даатгалыг бол энэ жилийн хувьд бол бид нар 7 сарын 01 хүртэл бүрэн чөлөөлсөн. Энэ чөлөөлөлтөд бол нийтдээ 880 тэрбум төгрөгийн нийгмийн даатгал бол чөлөөлөгдсөн. 21 онд бол энийгээ бид нар буцаагаад сая бол он дуустал нөгөө ажил олгогч 5, ажилтан 5 хувиар явсан. Цаашаа 7 сарын 01 хүртэл нөгөө 22-25 хувийг 17 хувь болгосон. Ингээд үе шаттай буцааж сэргээж байгаа.
Гэхдээ энэ хооронд бол яг таны саяын ярьсантай холбоотой нийгмийн даатгал энэ халамжийн багц хуулийг салбарын яам өөрөө оруулж ирэх ёстой. Энэ өөрчлөлт шинэчлэл реформ хийх хүрээндээ бол яг таны ярьж байгаа ер нь бол Засгийн газар дээр ерөнхий чиг юу яригдаж байгаа вэ гэхээр бид нар энэ боломж ийм хувилбаруудтай болгох нь зүйтэй юм байна лээ. Тэгэхгүй ингээд хатуу өндөр хувьтай ийм бүгд төлөхөөр 1 дүгээрт бол салбарын яамны ярьж байгаа нь бол буцаагаад олгогдох тэтгэврийн хэмжээ маань буурчих юм гэж яриад байгаа.
Тэгэхээр бид нар бол юу гэж байгаа вэ гэхээр энэ хүмүүст сонголт өгөөд дээр нь бол шударга тооцооллын өнөөгийн үнэ цэнээрээ тооцогдож эргэж нөхөн олговор олгогддог энэ ерөнхий тооцоо юмаа. Тэгээд энэ тооцоолол нь олон нийтэд ил тод шударга байх юм бол аж ахуйн нэгж хувиараа хөдөлмөр эрхлэгчид өөрсдөө ингээд тооцоогоо шууд хийж бодож үзээд сонголтоо сонгоод явчихдаг. Аль болох тэд нар нийгмийн даатгалд хамрагдах боломжийг нь нэмэгдүүлэх ийм ерөнхий зарчмыг бол тохирсон.
Нэлээн хэдэн жилийн хугацаагаар тодорхой хувилбарууд дээр бол cash бодож үзсэн байж байгаа. Тэгэхээр энэ 7 сарын 01 тэрнээс ч наана ер нь бол одоо энэ асуудал хариуцсан яам, энэ шинэчлэлийн нийгмийн даатгал халамжийн багц хуулийн шинэчлэлийг бол Их Хуралд оруулж ирнэ гэж ингэж бодож байна. 
Б.Баттөмөр: Оюунчимэг гишүүн 1 минут тодруулъя. 
М.Оюунчимэг: Миний яриад байгаа Наранцогт дарга бас хийж байгаа ажлыг ярьж байна. Миний яриад байгаа нэг зүйл нь юу юм бэ гэхээр одоо энэ орж ирж байгаа нэн хөнгөлөлттэй зээл маань дандаа бичил бизнес эрхлэгчид өөрөөр хэлбэл өрхийн бизнес эрхлэгч тэр хүмүүс. Бид нар чинь ард түмний төлөөлөл иргэдтэй очоод уулзаж байхад ихэнх нь нөгөө хувиараа оёдол нэхмэл гэдэг юм уу модон эдлэл энэ тэр хийдэг хүмүүс чинь манай энэ жижиг дунд бичил бизнес эрхлэгчид чинь 40, 50 хувьтай байгаад байгаа хэр нь эд нар маань төрийн бүртгэлд хамрагдаж чаддаггүй. Зарим нь хувиараа төлдөг, зарим нь хувиараа нийгмийн даатгалын шимтгэл төлдөггүйгээс болоод одоо энэ урамшуулал нэмэгдэл энэ хөнгөлөлт чөлөөлөлтөд хамрагдаж чадахгүй.
Тэгээд энэ нь өөрөө эргээд өрхийн орлого нь буурах, ядууралд хүрэх магадлал маш өндөр байна гэдэг нь уулзахад харагдаад байгаа. Бас судалгаагаар ч олон улсын хөдөлмөрийн байгууллагын судалгаагаар гараад ирээд байгаа юм. Тэгэхээр миний яриад байгаа энэ үнэхээр хууль нь оруулж ирж байж л хийх байх. Энэ халамжийг яг эзэнд нь хүргэхгүйгээр нэн шаардлагагүй хүмүүс маань ч халамж авдаг. Гэтэл яг нэн шаардлагатай хүмүүс маань.../минут дуусав/
Б.Баттөмөр: Бейсен гишүүн. 
Б.Бейсен: Энэ ковид19 халдварын үед Монгол Улсын Засгийн газар Улсын онцгой комисс Эрүүл мэндийн яам Халдварт өвчин судлалын үндэсний төв хил гаалийнхан ер нь маш сайн ажилласан гээд дүгнэж байгаа. Яагаад гэвэл дотооддоо халдвар алдаагүй байгаа. Сайшаалтай нь. 
Гэхдээ цааш нь энийг чангатгах, ханиад томуу ихэснэ. Энэтэй холбоотой хамгаалалтын хувцас маск хамгаалалтын хувцасны үйлдвэр хэр байна вэ, энэ хангалт нь хэр байна вэ? Нөгөө талаар гар ариутгах бодис сум багийн түвшинд туйлын хангалтгүй байгаа энэ тал дээр дотоодын үйлдвэр хангаж чадах уу? 
 
Нөгөө талаар энэ халдвар гарсан тохиолдолд ажиллаж байгаа энэ гадаадаас орж ирж байгаа халдвар авсан улсууд орж ирж байна. Энд ажиллаж байгаа улсууд ер нь эмч эмнэлгийн ажилчид 1 дүгээр ээлжид өртдөг. Энэний илүү цаг хортой хүнд нөхцөлийн нэмэгдэл урамшууллыг яаж олгож байна вэ? Энэ тал дээр анхаарч байна уу? 

Нөгөө талаар вакцины асуудал юу болж байна вэ? Хэдийд орж ирэх вэ? Аль улстай гэрээ хийх гэж байна вэ? Энэ талаар асууя.


Дараагийн асуудал хурим найрыг хязгаарлах уу? Зарим газар 500-1000 хүнээр хурим найр хийж байна. Дотоодод ийм халдвар аваагүй нөхцөлд яаж мэдэх вэ. Халдвар гарсан тохиолдолд энэ халдвар тархах нөхцөл болж байна. Тийм учраас энийг хязгаарлах тал дээр анхаарч өгнө үү гэдэг ийм асуудлаар асууя. Анхаарал тавьсанд баярлалаа. 
Б.Баттөмөр: Мөнхсайхан сайд хариулъя. 
Т.Мөнхсайхан: Гишүүний асуултад хариулъя. Тэгэхээр малгай маск хамгаалалтын хувцас гэх мэт нэг удаагийн хувцас хэрэгслийн хангалт бол одоогийн байдлаар бол бид бүхэнд хангалттай байгаа. Энийг бас алслагдмал ялангуяа шаардлагатай байгаа орон нутгуудад хүргэх тал дээр анхаарч ажиллаж байгаа. Тэгэхээр энэ хамгаалах хувцас хэрэгсэл бол хангалттай гэж үзэж байгаа. Гар ариутгагч мөн. Хил гааль дээр ажиллаж байгаа энэ нийт эмч эмнэлгийн ажилчид болон бусад ажилчдад бол ялангуяа эмнэлгийн ажилчдад энэ илүү цагийн мөнгө урамшууллыг бол яг олгох ёстой хэмжээгээр нь олгож байгаа. 

Мөн сая тодотголоор батлагдаж яг голомт дээр нь ажиллаж байгаа Халдварт өвчин судлалын үндэсний төв, зоонозын өвчин судлалын үндэсний төвийн эмч ажилчдад бас 5 сая төгрөгийн урамшуулал өгөх асуудал шийдэгдээд энэ урамшуулал нь энэ эмч эмнэлгийн ажилчдын яг өөрсдийн гар дээр очсон. Тэгэхээр энэ урамшууллын тал дээр бол олгох ёстой урамшуулал нь олгогдоод бас нэмэлтээр ингээд урамшуулал олгогдоод явж байна. 
Вакцины хувьд бол одоо бол яг тодорхой болсон юм байхгүй байна. Бид нарын хувьд бол яг үйлдвэрлэгдээд эхэлсэн. Дэлхийн эрүүл мэндийн байгууллагаас зөвшөөрлөө авсан ийм үйлдвэр улс байхгүй учраас одоогоор бол тэр улсаас вакцин авна гэсэн тийм тодорхой ойлголт бол гараагүй байгаа гэж ойлгож болно. 
Б.Баттөмөр: Содбаатар сайд хариулъя. 
Я.Содбаатар: Бейсен гишүүний юутай санал нэг байгаа юм. Ер нь бол энэ хортой хүнд нөхцөлд ажиллаж байгаа тэгээд энэ голомтод ажиллаж байгаа шууд хил гааль дээр одоо энэ шууд өвчтэй хүмүүстэй контакталж байгаа энэ хүмүүсийн асуудлаар бол Засгийн газрын түвшинд Их Хурал ч гэсэн дэмжээд төсөв мөнгийг нь баталж өгсөн. Бид нар нэлээн шат дараатай арга хэмжээнүүд авч байгаа. 
Цалинг нь нэмэгдүүлж байна. Илүү цагийн мөнгийг тооцож байна. Онцгой байдлын алба эрүүл мэндийн салбар бүх байгууллагуудын энэ ажилчдын бас урамшуулал юмнуудыг нэмэгдүүлэх орон сууцны хөнгөлөлтөд хамруулах гээд ингээд шат дараатай арга хэмжээнүүд авч байгаа гэдгийг бас танд хэлэх нь зүйтэй байх. Зүгээр хурим найрыг хязгаарлах таны санал байна гэж бодож байна. Ер нь бол манай энэ бас аж ахуй эрхэлж байгаа ялангуяа үйлчилгээний салбарынхан бол энэ эхний 8 сарын 01 хүртэл бас нэлээн амаргүй байсан. Тийм учраас бид нар нэгэнтээ дотоодод алдаагүй байгаа учраас аль болох энэ аж ахуйн нэгжүүдийнхээ үйл ажиллагааг дэмжих чиглэлээр бол урлаг соёлын нэгдсэн арга хэмжээ зохион байгуулах, спортын арга хэмжээ зохион байгуулах, энэ үйлчилгээний салбарын гол, гол үйлчилгээнүүдийг хэвийг горимд шилжүүлэх энэ чиглэлээр бол шат дараатай ийм арга хэмжээнүүд авч хэрэгжүүлсэн. 
Таны хэлж байгаагаар цаашид энэ олноор зай барихгүй халдвар хамгааллын дэглэм сахихгүй байгаа зүйл дээр нь анхаарлаа хандуулах ёстой гэж агуулгаар хэллээ гэж ойлгож байна. Вакцин дээр нэмээд бас нэг хэлье. Энэ Дэлхийн эрүүл мэндийн байгууллага бол ковикс гээд ийм 174 орон нэгдсэн вакцин гарч ирвэл хуваарилах, вакциныг бас хөнгөлөлт чөлөөлөлт өгөх, вакцины нэгдсэн мэдээлэл авах энэ чиглэлээр ковикс гээд нэгдсэн ийм нэгдэл байгуулагдсан Дэлхийн эрүүл мэндийн байгууллагын дэргэд. 

Энэ хүрээнд 174 орон нэгдээд байгаа. Энэ дээр бол энд бол Монгол Улс ч гэсэн нэгдэж энэ ковиксийн хүрээнд манай Эрүүл мэндийн сайдаар ахлуулсан онлайн хуралд нь оролцож мэдээ мэдээлэл авах саналаа өгөх энэ чиглэлээр бол ажиллаж байгаа. 2 хөршийн зүгээс саяын томоохон гадаад айлчлалуудын хүрээнд бид нарт бол вакцин нийлүүлэх боломжтойгоо илэрхийлж байгаа. Гэхдээ 2 хөршид явагдаж байгаа вакцин хөгжүүлэлт бол өнөөдөр Дэлхийн эрүүл мэндийн байгууллага хараахан бүртгэж аваагүй байна.
Тийм учраас бид нар 2 талт хамтын ажиллагааны хүрээнд энэ 2 талын мэдээлэл авах түвшин бол харилцаж байгаа гэдгийг танд хэлэх нь зүйтэй байх. Ер нь зүгээр вакцин гарсан тохиолдолд бид нар энэ оны төсвийн тодотголоор ч ирэх оны төсөв дээр ч гэсэн тодорхой хөрөнгө мөнгөний асуудлыг тусгаад байгаа гэдгийг хэлэх нь зүйтэй байх. Яг одоогоор бол дэлхийд сая Эрүүл мэндийн сайдын хэлдгээр яг Дэлхийн эрүүл мэндийн байгууллага зөвшөөрсөн ийм вакцин бол алга байна. 
Б.Баттөмөр: 4 дүгээр микрофон өгье. Ариунбуян. 
Г.Ариунбуян: Маск хамгаалалтын хувцасны нөөц бүрдүүлэлттэй холбоотой асуултад хариулъя. Бригадын генерал Ариунбуян илтгэж байна. Энэ ковидтой тэмцэх чиглэлээр ард иргэд аж ахуйн нэгж байгууллагаас хандивласан 1,2 тэрбум төгрөгийн хамгаалах хувцас хэрэглэл маскийн хангалтыг бид нар бүрдүүлсэн байгаа. Үүнээс гадна улсын төсвийн санхүүжилтээр нийт хүн амыг нэг удаа 1/3-ийг нь одоо хангах хэмжээний маск болон гамшгийн голомтод үүрэг гүйцэтгэх нийт албан хаагчдын хамгаалах хувцасны тодорхой хэмжээний нөөцийг бүрдүүлсэн. 
Б.Баттөмөр: Доржханд гишүүн асуулт асууж үг хэлнэ. 
Т.Доржханд: Шадар сайдаас асуулт байна. Ер нь энэ тохиолдолд Монголд орж ирсэн тохиолдолд ямар нэгэн нөөц төлөвлөгөө байна уу, энэ талаар мэдээлэл өгөөч гэж. 
2 дугаарт Эрүүл мэндийн сайдаас асуулт байна. Вакцин одоогоор бол гараагүй байна гээд. Гэхдээ Дэлхийн эрүүл мэндийн байгууллагын удирдлагаас бол маш тодорхой мэдээлэл өгөөд байгаа. Вакцин гарахад бол цаг хугацааны асуудал. Тэгээд гарсны дараа түүнийг түгээх нь бас цаг хугацааны асуудал байна. 1-2 жилийн ийм асуудал үүсэх нь гэж. Үүнтэй холбоотойгоор бол энэ ковид бол цаашаагаа үргэлжлэх нь бол тодорхой байна. 
Тэгэхээр нөгөө мөнгөний асуудал гараад ирдэг. Хөгжилтэй мөнгөтэй улсууд нь бол вакцинаа худалдаа авдаг. Хөгжиж байгаа эдийн засгууд ядуу буурай эдийн засгууд бол түүнийг нь авахад бол хүндрэлтэй байх нь гэж. Энэ тал дээр бол ямар төлөвлөгөө байна вэ? Одоо вакцин гараагүй юм чинь бид нар мэдэхгүй шүү дээ. Тэгээд гарч ирэхээр нь болно гэж явах юм уу аль эсхүл тодорхой төлөвлөгөө байна уу? Төлөвлөгөө байх ёстой шүү дээ. Үүнийгээ танилцуулмаар байна. 
Сангийн яамнаас асуулт байна. Одоо ингээд эдийн засгийн 4 жилийн төлөвлөгөөгөө танилцуулаад төсвөө оруулж ирээд явж байгаа. Тэгээд маш их өөдрөг төсөөллөөр явж байгаа. Сангийн сайдын хувьд бол v загвар гэж яриад байгаа. Гэтэл одоо энэ олон улсын байгууллагуудын эдийн засгийн төсөөллийг аваад үзэхээр цаг хугацаа өнгөрөх тусам буугаад байгаа. Коронавирусийн хүндрэл чинь явах гээд байна. Дэлхий худалдаа чинь өөрөө зогсонги байдалд орох гээд байна.
Тийм учраас дэлхийн өсөлт чинь 5,8 биш байна. 5,4 байна. 5,2 байна. Одоо дахиад цаашаагаа 4 рүү орох гээд байна. Тэгээд ингээд явж байгаа тохиолдолд бид ирэх жил яг олж авна гэсэн экспортынхоо орлогыг авч чадах уу? Уул уурхайн дэд сайд нь сууж байгаа бол тодорхой хариулаарай. Тухайлбал нүүрсний Хятадын импорт гэхэд эрчим хүчний импорт нь одоогийн байдлаар бол оны өмнөхтэйгөө харьцуулах юм бол 40 хувь унаад байна. Коксжих нүүрс нь бол 16 хувь унаад байна. Тэгсэн ч гэсэн бид нар энэ нүүрсээ ч гэдэг юм уу одоо нөгөө 5 төрлийн экспортынхоо бүтээгдэхүүнийг тэр түвшинд нь экспортолж чадна. Орлогоо олж чадна гэдэг тэр төсөөлөл чинь бодитой юу. Энэ дээр нэг хариулт авмаар байна. 

Саналын хувьд нэг ийм юм байна. Ингээд 2 дахь давлагаа явж байна. Хөл хориогоо цуцалсан улсуудын хувьд бол ялангуяа 2 дахь давлагаа буцаад ороод ирлээ. Тэгээд европын орнууд байна. Англи, Франц одоо бол үймж байна. Тэгээд өмнөд хойд Америк байна. Том зах зээл бол бүгдээрээ бужигнаж байна. Гэтэл үүнтэй зэрэгцээд энэ хойд хөрш маань бужигналаа. Сая 7, 8 сард 5000 тохиолдол гэж байсан бол одоо 18 болчихлоо. Өдрийн. Тэгээд эрсдэл чинь өмнө зүг биш хойд зүг болчихлоо шүү. Энэ тал дээр орж ирэх эрсдэл дээрээ та бүгд хойд хил дээрээ ямар нэгэн зохицуулалт байна уу энэ дээр тодорхой хариулт авмаар байна. Баярлалаа. 
Б.Баттөмөр: Содбаатар Шадар сайд хариулна. 
Я.Содбаатар: Миний дараа энэ вакцины асуудлаар Мөнхсайхан сайд, эдийн засгийн экспорттой холбоотой асуудлаар Наранцогт шаардлагатай гэвэл Батнайрамдал дэд сайд нэмж хариулаарай. Нөөцийн төлөвлөгөө байгаа. Ер нь бол бид нар манай улс бол энэ ковид19 цар тахалтай тэмцэх чиглэлээр стратеги төлөвлөгөөгөө бол эрт гаргаж баталсан. 
Дэлхийн эрүүл мэндийн байгууллага олон улсын байгууллагууд ч гэсэн манай энэ баримталж байгаа стратеги тактикийг бол зөв байна үзэж байгаа. Тийм учраас манай энийг туршлага болгож олон улсын хэмжээнд сүүлийн үед бол олон улсын томоохон энэ чиглэлийн хурал зөвлөгөөнүүд дээр манайхыг тэргүүн туршлага болж ярьж байгаа. Бид нар бол энэ Засгийн газар бол улсын онцгой комисс бол хэрхэн яах вэ гэдэг талаар бүх төлөвлөгөөнүүдийг бид нар гаргасан. 
Тухайлбал хэрэв дотоодод бид нар энэ халдвар тархсан үүссэн тохиолдолд ямар байдал бий болох вэ. Энэ үед эрүүл мэндийн салбар хэчнээн ор дэлгэх вэ, энэ дэлгэсэн орны дагуулаад амьсгалын аппарат хэд байх вэ? Хэчнээн эмч ажилтан хэрэгтэй вэ? Аль бүс нутагт гарвал яах вэ гэдэг талаар бид нар бүх юмнууд бол тодорхой нэг бүрчлэн цаасан дээр буух төдийгүй бид нар энэ бэлэн байдлыг хангаж ажиллаж байгаа гэдгийг бас хэлье. 
Энэ дагуу ч гэсэн бид нар Дэлхийн эрүүл мэндийн байгууллагатайгаа хамтарч бүх орон нутгуудад энэ нөхцөл байдлаа шалгаж шуурхай штабаас ажлын хэсэг гаргаж сургалтуудыг зохион байгуулж газар дээр энэ штаб энэ яригдаад байгаа зүйлүүд үнэхээр байна уу бодитой гэдэг зүйлүүдийг шалгаж байгаа. Эрүүл мэндийн сайд бид хоёр ч гэсэн ажлаа аваад 15-ны өдөр эрүүл мэндийн салбарын бэлэн байдлыг шалгаж 1 бүрчлэн үзсэн. Тийм учраас энэ бол их тодорхой ийм тоотой баримттай нөхцөл байдал хүндэрвэл яах вэ гэдэг хэвийн нөхцөлд байвал, өвчлөл орж ирвэл яах вэ гээд. 
Тухайлбал манай дотоодод өвчлөл орж ирлээ гээд үзэхэд манай эрсдэлийн үнэлгээний багийн дүгнэлтээр бол хүн амын дунд халдвар 1 хувьд нь тарлаа гэхэд 332000 хүн халдварт өртөнө. Энэний 4935 хүний биеийн байдал хүндрэх, 1645 хүний байдал маш хүнд байдалд орж эрчимт эмчилгээнд орох, 1481 хүн нас барах магадлалтай байна гээд ингээд мэргэжлийн байгууллагуудын гаргасан тодорхой дүгнэлтийн дагуу стратеги төлөвлөгөөтэй явж байгаа гэдгийг 1 дүгээрт хэлье. 
2-т миний асуулт энэ 4 дэх асуултад хариулах гэж байна. Ер нь эрсдэл бол хойд хил дээр байна. Урд хил бол харьцангуй гайгүй байна. Ур тал сая долоо хоногийн өмнө бас халдвар хамгааллынхаа дэглэмийг илүү чангатгасан. Одоо тэнд хил гааль дээр ажиллаж байгаа бүх хүмүүс халдвар хамгааллын цагаан өмсгөлтэй ажиллаж эхэлж байгаа. 
Хойд хил дээр нөхцөл байдал хүндэрч байгаа учраас өнгөрсөн долоо хоногийн 5 дахь өдөр Засгийн газрын ээлжит бус хуралдаан хийж Цагаан нуур, Боршоо боомтыг 21 хоног түр хаагаад байна. Эрээнцавын боомтод давхар ажиллаж байгаа. Эрээнцавын боомтоор бол зөвхөн төмөр замын ачаа тээвэр явж байгаа. Тэнд бол жолооч буухгүйгээр төмөр замын ачаа ороод гарч байгаа. 
Ингээд Эрээнцаваар бол зөвхөн төмөр замын ачаа тээвэр явж байна. Одоо энд Алтанбулагийн боомт байгаа юм. Одоо хамгийн эрсдэлтэй цэг бол Алтанбулагийн боомт байна. Тийм учраас Алтанбулагийн боомтоор орж ирж байгаа яг бид нар тэнд нь олон улсын одоо байгууллагуудтай яриад карантины зоон үүсгэж ажиллах нь зүйтэй. Ер нь бол энэ хил гааль дээр АНУ бусад олон орон Хятад гээд олон оронд бол карантины зоон үүсгэж ажиллаж байна. 
Тэр хүрээнд бид нар Алтанбулагийн боомтод ч гэсэн чөлөөт бүсийн газраа ашиглаад бусад одоо манай ачаа шилжүүлэн ачих шалган нэвтрүүлэх боомтуудаа ашиглаад карантины зоон үүсгэнэ. Энийг 12 дугаар сарын 01-нээс энэ тээврийн шинэ зохицуулалтаар ингэж ажиллах зайлшгүй шаардлага гарч байгаа гэдгийг хэлье. Ер нь бол бид нар эрсдэлийн энэ үнэлгээгээ байнга хийж эрсдэлийн бүсээс иргэдийн хэрхэн татан авах вэ, эрсдэлийн бүсээс яаж татан авах вэ, онгоцных нь нислэгийн тоог ч гэсэн энэтэй уялдуулж, татан авч байгаа ачаа тээвэр хүн зорчих тээврээ бол дандаа энэтэй уялдуулж ажиллаж байгаа. 
Ер нь бол мэргэжлийн энэ хүмүүсийнхээ энэ тооцоо судалгаа дээр үндэслэж Улсын онцгой комисс ажиллаж байгаа гэдгийг онцолж хэлэх нь зүйтэй гэж бодож байна. Нэмээд вакцины асуудлаар Мөнхсайхан. 
Б.Баттөмөр: 3 номерын микрофон өгье Мөнхсайхан хариулна. 
Т.Мөнхсайхан: Гишүүний асуултад хариулъя. Вакцин бид нар вакцинд ард иргэдээ хамруулах болсон тохиолдолд бид нар санхүүжилтээс гадна өөр олон асуудлуудыг шийдэх шаардлагатай байгаа. Хүний нөөцөөс авхуулаад. Энэ бүгд дээр бид нар бүгд дээр нь төлөвлөгөө гаргасан байж байгаа. Ер нь хүн амын хэдэн хувь нь вакцинд хамрагдах ёстой юм бэ гэдэг Америкийн өвчин судлалын төвөөс ерөнхийдөө тооцоолох аргачлал гаргасан байгаа.
Тэр тооцоолох аргачлалын дагуу манай улсын хувьд бол 60 орчим хувь нь хамрагдах юм байна. Ингэхээр 2 сая орчин тун вакцин манай улсын хувьд хэрэгтэй болох юм байна гэдэг тооцоолол байгаа. Үүний бол 20 орчим хувь нь олон улсын үүссэн байгаа ковикс системээс ингээд хангах ийм боломж үүснэ. Бид нар үлдсэн 40 хувийг нь бид нар ямар өртгөөр худалдаж авах магадлал байгаа вэ гэдэг энэ тооцоог ерөнхийдөө гаргаж байгаа. Энэ маань эцэслээгүй учраас бид бүхэн яг ингээд тоог хэлж мэдээлэл өгч бас чадахгүй байгаа.
Ер нь бол 12 доллар хавьцаа байх магадлал байгаа. Тийм учраас бид нар үлдсэн 40 хувийг нь худалдаж авахад хэдэн сая доллар бид нарт шаардлагатай вэ гэдэг бүх тооцооллыг гаргаад энэ вакцинжуулалтыг их хэмжээгээр 2 сая хүнийг хамруулахад вакцин нь хадгалах хүйтэй хэлхээг хэрхэн яаж бүрдүүлэх вэ, энэ олон хүнийг хамруулахад хүний нөөц хэрхэн яаж ажиллаж, хаана вакцинжуулалтын цэг ажиллах вэ гэдэг тал дээр бүх төлөвлөгөөнүүд гарсан бэлэн байдлаа хангасан байгаа. 
Санхүүжилтийн хувьд бол Дэлхийн банкны нэн хөнгөлөлттэй зээлээр бид нар энэ санхүүжилтийг ер нь 50 сая долларын санхүүжилтийн асуудал ерөнхийдөө Сангийн яам дээр яригдаад шийдэгдсэн ингээд явж байгаа учраас бид нар ямар нэгэн байдлаар вакцин гарлаа олон улсын байгууллагад бүртгэгдлээ гэж бодоход бид нар цаашид хэрхэн яаж энийг богино хугацаанд авч ард иргэдээ вакцинжуулж хамгаалах вэ гэдэг төлөвлөгөө бол бүгд гарсан явж байгаа. 
Б.Баттөмөр: 4 номерын микрофонд Наранцогт хариулна асуултад. 
С.Наранцогт: Доржханд гишүүний би 2 асуултад бас хариулъя. Вакцин дээр бид нар та мэдэж байгаа. Манай дээр Дэлхийн банкин дээр Айдагийн 50 сая долларын эх үүсвэр байгаа. Энийгээ бид нар вакцин авмаар байна гэдэг хүсэлтээ албан ёсоор өгсөн. Тэгээд сая нөгөө жилийн уулзалтын үеэр бид виртуал хурал хийхдээ энэ талаараа нэлээн тодруулсан. Тодорхой 3 вакцинд бол бас 3 дугаар шатандаа ороод явж байгаа. Манай хүн амын 70 хувийг хамруулахад 20 сая доллар шаардагдах юм байна лээ.
Манайх бол таны хэлдэг бол үнэн. Хөгжиж буй орнуудын хувьд бол санхүүжилт хүндрэлтэй байгаа учраас хэдхэн орон хүсэлтээ гаргаад манайх бол 4-т нь Индонезийн дараа хүсэлтээ өгсөн. Тэгэхээр яг вакцин албажаад явахад бол бас манай санхүүжилт бол манайх албан ёсоор хүсэлтээ өгсөн. Дэлхийн банкны бас яг тэр чиглэлийн экспертүүд ажиллаж байгаа учраас харьцангуй хурдан асуудлаа шийдэх. Мэдээж энэ тэр гээд тодорхой асуудал нь үлдэгдэл санхүүжилтээсээ ингээд шийдэгдээд явчих. Вакцин нь өөрөө бол 20 сая юм байна лээ. Тэгэхээр энэ вакциныхаа асуудлыг бол бид нар хангалттай шийдэх боломжтой байгаа гэдэг мэдээллийг бол танд өгмөөр байна.
2 дугаар асуудлын бол бас тантай санал нэг байна. Зүгээр яг бид нар Засгийн газар төсвөө 9 сарын 30-нд өргөн барьсан. Хуулийн хугацаандаа өргөн барихад бол тухайн үед манай орны хувьд ч гэсэн экспортын яг нөхцөл байдал маань хил хаагаад буцаад бол яг v хэлбэрээрээ явж байсан. Одоо ч бас ерөнхийдөө ингээд v хэлбэрээрээ явж байгаа. 
Тухайн үед бас яг бид хэд төсвийн орлогоо тооцохдоо мэдээж хэрэг нөөц бололцоогоо дайчилж бид нар нэлээн бас өөрсдийгөө шахаж ажиллах, салбарын яам боломжоо бүрэн ашиглах байдлаар бол төсвийн орлогоо тооцоолсон. Тэгэхээр тэр үедээ бол тухайн үед олон улсын байгууллагуудын гаргаж байсан төсөөлөл дэлхийн эдийн засгийн өсөлт, Хятадын эдийн засгийн өсөлт энийгээ тооцож бол бид нар орлогоо тооцсон юм. Одоо бол энэ цаг хугацаа яваад таны хэлдгээр энэ 2, 3 дугаар давлагаа бол сүүлийн төсөв өргөн барьснаас хойш нэлээн маш их эрчимжиж байна. 
Энэнээс болоод мэдээж хэрэг манай экспорт манай гол нэрийн бүтээгдэхүүний үнэд нөлөөлөл гарахыг бол үгүйсгэхгүй цаашдаа. Гэхдээ өнөөгийн бид нарын хууль эрх зүйн хүрээнд Үндсэн хуулиараа ч тэр бид хэд төсвөө Их Хуралд өргөн барьсан. Их Хурал дээр орлого нэмэх боломжгүй. Тэгээд яах вэ энүүгээрээ бол ингээд төсөв батлагдах байх. Мэдээж хэрэг бид нар энэ төлөвлөгөөгөө биелүүлэхийн төлөө салбарын яам холбогдох байгууллагууд бол бүх талаар дайчлан хүчээ нэгтгэж ажиллана гэж бодож байгаа. 
Ер нь бол сүүлийн үед энэ экспорт сайжирсан дээр ч гэсэн бас энэ манай Гадаад яам Уул уурхайн яам бид нар хил гааль холбогдох байгууллагууд нэлээн хамтарч ажилласны хүчинд бол бас энэ экспортын хэмжээг боломжийн хэмжээгээр бол нэмэгдүүлж чадсан байгаа. Цаашаа энэ арга хэмжээг улам үргэлжлүүлж ажиллана гэсэн ийм бодолтой байна. 
Б.Баттөмөр: Доржханд гишүүнд 1 минут өгье. 
Т.Доржханд: Баярлалаа. Би ямар ч байсан энэ тохиолдлоо алдаагүй байгаа 11 улсын нэг гээд Монголыг бол зарласан. Дэлхийн эрүүл мэндийн байгууллагын Ерөнхий нарийн бичгийн дарга нь. Тэгэхээр энэ бол сайн үзүүлэлт. Сайн үзүүлэлтээ хэлэхгүй бол болохгүй. ХӨСҮТ-ийн дарга ирсэн байна. Холбогдох албаны хүмүүс бас ирсэн байна. Та бүгд маань сайн ажиллаж байгаа гэдэгт дахиад хэлье. Тэгээд энэ эрчээ битгий алдаарай. Яагаад вэ гэхээр иргэд маань алдсан байна. Иргэд маань их тайван амгалан байна шүү.
Тэгээд тайван амгалан байсан улсууд нь 2 дахь давлагаа нь явсан байна. Тийм болохоор өнөөдрийн энэ нэг нээлттэй хуралдаан хийж байгаа нь бол өөрөө сайн байна. Тэгээд мэдээллээ сайн өгөөд илүү их сэрэмжлүүлэх тал дээр анхаараарай. 2 дугаарт Сангийн яаманд гээд хэлэхэд хүүхдийн мөнгөний асуудал чинь ирэх жилийн 7 сар хүртэл ингээд та нар тавьсан байна лээ. Тэр чинь ядуурлыг бууруулахад хамгийн чухал түлхэц болсон зөв байгаа оносон бодлого байна гээд. Түүнийгээ ирэх жил дахиад үргэлжлүүлэхээс.../минут дуусав/ 

Б.Баттөмөр: Гишүүд үг хэлж асуулт асууж хариулт авлаа. 
Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон авч хэрэгжүүлж байгаа арга хэмжээний талаарх мэдээллийг сонслоо. Мэдээллийг сар бүр авч байх ёстой. Сүүлийн Монгол Улс төдийгүй олон улсын түвшинд цар тахлын идэвхжилт бол өндөр байна. 
Дэлхийн нийтийн хэмжээнд өнөөгийн байдлаар цар тахлын өвчлөл 216 улсыг хамарч өвчилсөн хүний тоо 43,8 саяд хүрч, нас баралтын 1,2 саяд хүрээд байна. Манай улсад сүүлийн 3 хоногийн дотор халдварын 9 шинэ тохиолдол бүртгэгдэж ОХУ-тай хиллэдэг зарим боомтуудад халдварын эрсдэл өндөр байгаагаас боомтыг хаахаас аргагүй ийм байдалд хүрсэн байна. 
Улсын онцгой комиссын мэдээллээс үзэхэд 2020 оны 1 дүгээр сарын 28-наас 11 дүгээр сарын 02 хүртэл өнөөдрийг хүртэл манай улс дэлхийн 91 улсаас 26572 иргэнээ татан авсан. Үүнээс 101 удаагийн захиалгат нислэгээр 19980, авто машинаар авто замаар 6592 ОХУ-аас 2382, БНХАУ-аас 4020 иргэнийг тус тус эх орондоо авчирчээ. Сүүлийн саруудад захиалгат нислэгийн чиглэл давтамжийн тоо тогтмол нэмэгдэж байгаа бөгөөд 10 дугаар сард 19 удаагийн нислэгээр 3531 иргэнийг татан авсан гэсэн мэдээ байна. Гэсэн хэдий ч эх орондоо ирэх хүсэлт гаргасан иргэдийн тоо бол бас буурахгүй байна. Гадаад орноос эх орондоо ирэх хүсэлт гаргасан иргэдийг татах авах үйл ажиллагааг эрчимжүүлж байгаатай холбогдон ковид19 халдвар зөөвөрлөгдөн орж ирэх эрсдэл өндөр хэвээр байна.
Иймд Улсын онцгой комисс төрийн холбогдох байгууллагууд анхаарлаа сулруулахгүй ажиллаж ард иргэдээ гамшигт цар тахлаас урьдчилан сэргийлэх ажлыг оновчтой зохион байгуулж илүү идэвх чармайлт гарган ажиллах зайлшгүй шаардлагатай байна. Монгол Улсын Их Хурлаас байгуулсан Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам хэлэлцэж хяналт тавих шаардлагатай бол Улсын Их Хурлын болон холбогдох Байнгын хороодын хуралдаанаар хэлэлцүүлэх санал, дүгнэлт гаргах үүрэг бүхий түр хорооны хуралдаанд Улсын Их Хурлын 11 Байнгын хорооны дарга нар болон Улсын Их Хурал дахь цөөнхийн төлөөлөл орж ажиллаж байна. 
Монгол Улсын Их Хурал цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах талаар Засгийн газраас хэрэгжүүлж байгаа ажилд тогтмол хяналт тавьж шаардлагатай бол шуурхай арга хэмжээ авахтай холбоотой хууль, Улсын Их Хурлын бусад шийдвэрийн төслийг дараалал харгалзахгүй хэлэлцэн шийдвэрлэх болно. 
Түр хорооны хуралдаанаар хэлэлцэх асуудал дууссан тул энэ өдрийн хуралдаан өндөрлөснийг мэдэгдье. Баярлалаа. 

